
Жылагъуэ

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

ЛъыкIэ
ядогуашэ

2-нэ нап.

ЩIэнгъуазэ
пэлъытэ

4-нэ нап.

ЦIыкIухэр
ягъэгушхуэ

3-нэ нап.

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№73 (24.979) 2026 гъэм мэкъуауэгъуэм (июным) и 18, махуэку И уасэр зы тумэнщТхьэмахуэм щэ къыдокI

4-нэ нап.

Спартакиадэм
зыхуагъэхьэзыр

Я  зэфIэкI  щагъэлъагъуэ

АДЫГЕЙ. Сеченов И.М. и цIэр зезыхьэ Япэ Мэзкуу къэрал 
медицинэ университетым щекIуэкIащ MEDUNITY RUSSIA 
 хамэ къэрал щыщу дохутыр IэщIагъэм хуеджэ студентхэм 
я урысейпсо форум. Абы хэтащ Мейкъуапэ къэрал техно-
логие университетым щIэсхэр икIи ещанэ увыпIэр къахь-
ри, домбеякъ медалыр къыхуагъэфэщащ. 

ФОРУМЫМ я зэфIэкI щагъэлъэгъуащ университетым и сту-
дентхэу Зеаитер Алий, Альсайед Абдалгхани, апхуэдэуи мате-
матикэмрэ физикэмкIэ и кафедрэм и доцент, медицинэ фа-
культетым и деканым и къуэдзэ Нэгъуей Дженьет сымэ. 

Iуэхум зэхуишэсат медицинэ еджапIэ нэхъыщхьэхэм я сту-
дентхэу Индием, Иракым, Ираным, Египетым, Мароккэм, Ту-
нисым, Узбекистаным, Къэзахъстаным, Китайм, Ливаным, 
Анголэм, нэгъуэщI къэралхэми къикIахэр. 

Кремлым  щагъэлъапIэ

КЪЭРЭШЕЙ-ШЭРДЖЭС. 
Урысей Федерацэм и Пре-
зидент Путин Владимир 
Къэрэшей-Шэрджэс Рес-
публикэм и Iэтащхьэ Тем-
резов Рашид иритащ «Хэ-
кум и пащхьэм щиIэ 
фIыщIэхэм папщIэ» орде-
ным и IV нагъыщэр. 

ГУЛЪЫТЭ лъагэр къы пэ-
кIуащ Темрезовым КъШР-м 
и социально-экономикэ зы-
ужьыныгъэм хэлъхьэныгъэ-
шхуэ зэры хуи щIам. 

Iуэху гуапэр Кремлым ще-
кIуэкIащ.

УЭРДОКЪУЭ  Женя.

КъБР-м и Iэтащхьэ КIуэкIуэ Казбек 
лэжьыгъэ IуэхукIэ хуэзащ республикэм 
узыншагъэр хъумэнымкIэ и министр Къа-
лэбатэ Рустам. ЗэIущIэм щытепсэлъыхьащ 
«ГъащIэ кIыхь икIи жыджэр», «Унагъуэ» 
лъэпкъ проектхэр зэрагъэзащIэм.

МЫ ГЪЭМ ухуэн щIадзащ узыншагъэр 
 хъумэнымкIэ IэнатIэм и IуэхущIапIэу 6, 
иджыри 6-м зыгъэпэщыжыныгъэ лэжьы-
гъэр щрагъэжьащ. АмбулаториещIэхэр ща-
ухуэ Сэрмакъ, Къулъкъужын, Черная Речкэ 
къуа жэхэм. Шэджэм къыщрагъэжьащ ма-
хуэ лэжьэгъуэм къриубыдэу цIыхуи 300-м 
дэIэпыкъуныгъэхэр щыхуащIэну сабий по-
ликлиникэр. Зеикъуэ дэт район поликлини-
кэм зэгъэпэщыжыныгъэ лэжьыгъэшхуэ 
щрагъэкIуэкI, абы иджыри ухуэныгъэщIэ 
къыпащIыхь. Бахъсэн район сымаджэщым 
хирургие къудамэ щаухуэ. 

Зэрагъэпэщыж Бахъсэненкэ дэт амбула-
ториер, Прохладнэрэ Бахъсэнрэ я сабий 
 поликлиникэхэр, Май къалэм щыIэ полик-
линикэр, ЩIыналъэхэм зэдай, узыфэ 
зэмылIэужьыгъуэхэр зыпкърытхэм щеIэзэ 
сымаджэщым и хирургие къудамэмрэ Тэрч 
район сымаджэщымрэ.

«Унагъуэ» лъэпкъ проектымкIэ Примал-
кинскэ, Зеикъуэ къуажэхэм цIыхубзхэм я 
узыншагъэм щыкIэлъыплъыну IуэхущIа-
пIэхэр ухуэн щыщIадзащ. Метр зэбгъузэна-
тIэу 500-м щIигъуну модуль унэщIэхэр 
иджырей IэмэпсымэхэмкIэ къызэра-
гъэпэщынущ. А лэжьыгъэр мы гъэм и кIэ 
пщIондэ зэфIагъэкIыну я мурадщ.

Щхьэхуэу и гугъу ящIащ Республикэ сабий 
клиникэ центрым ерыскъыхэр щызэрахьэ и 
IэнатIэм щекIуэкI зэгъэпэщыжыныгъэхэм. 

Лэжьыгъэхэр республикэм и бюджетым 
къыхэкI мылъкумкIэ ирагъэкIуэкI.

КъБР-м и Парламентым и 
УнафэщI Егоровэ Татьянэ 
хабзэубзыху IуэхущIапIэм и 
Президиумым и зи чэзу 
зэIущIэ иригъэкIуэкIащ.  
«Комитетым и сыхьэтым» 
депутатхэр щыхэплъащ 
 Экономикэ зыужьыныгъэм-
кIэ, туризмэмрэ хьэ рычэт 
IуэхумкIэ комитетым 2024 
гъэм и фокIадэм къы-
щыщIэдзауэ 2026 гъэм и мэ-
къуауэгъуэ пщIондэ зэфIи-
гъэкIам.

КОМИТЕТЫМ и унафэщI 
Iэпщэ Заур тепсэлъыхьащ ха-
бзэ проекту ягъэхьэзырахэм, 
цIыхухэм зэрызыкъыхуагъа-
зэхэм зэрелэжьым.

Зи гугъу ящI пIалъэм къри-
убыдэу хабзэ проекту 17-м 
елэжьащ, абыхэм ящыщу   
16-р  къащтэри, КъБР-м и Iэта-
щхьэм Iэ щIидзащ. Абыхэм 
ящыщщ «КъБР-м и сату-
промышленнэ палатэм и 
лэжьыгъэр къызэрызэрагъэ-
пэщым теухуауэ» КъБР-м и 
Законыр. «КъБР-м лэжьы-
гъэм къыхуагъуэт бгъэды-
хьэкIэщIэм зыщегъэужьы-
ным и IуэхукIэ» КъБР-м и За-
коныр къызэращтам Iэмал 
къаритащ нобэ мыхьэнэшхуэ 
зиIэ IэнатIэхэм ехьэлIауэ 
лэжьыпхъэмрэ къэралыр 
абыхэм дэIэпыкъуэгъу зэра-
хуэхъуфынумрэ яубзыхуну.

Сату-экономикэ, щIэныгъэ-
техникэ, щэнхабзэ, нэгъуэщI 
IуэхухэмкIи Къэбэрдей-Балъ-
къэрыр Дагъыстэнымрэ Ин-
гушымрэ зэрадэлажьэр егъэ-
фIэкIуэным теухуауэ зэгу-
рыIуэныгъэхэми Iэ щIадзащ.

Комитетым и зэIущIэу 35-рэ 
екIуэкIащ, Iуэхугъуи 160-м 
нэблагъэ къыщаIэтащ абы-
хэм. Iэпщэм жиIащ депутат-
хэм  гулъытэ хэха зэрыхуа-

щIыр лъэпкъ Iуэхухэр зэра-

Ди анэдэлъхубзэкIэ республикэм къыщыдэкI «Адыгэ 
псалъэ» газет закъуэр къэзгъэсэбэпу щIэ джы-
кIакIуэхэм захуэзгъэзэну сыхуейт адыгэбзэр тхъу мэн, 
ар щIэблэм яIурытлъхьэн зэрыхуейм теухуауэ. 

ДУНЕЙМ лъэпкъыу тетым езым я хабзэ, я бзэ яIэжщ, 
адрей льэпкъхэм къащхьэщигъэкIыу. Гугъуехь куэдым 
къыпхыкIа, лъэпощхьэпо мымащIэм къебэкъуа ди бзэ да-
хэр иджырей зэманым зэрагъэпудым,  Iумпэм зэращIым, 
лей къызэрытехьэм си гур хегъэщI.

«Ди бзэр гугъущ, гъащIэми къащыхуэсэбэпынукъым, 
IэнатIэми щрилэжьэнукъым, абы къыхэкIыу зэманрэ къа-
рурэ щIытебгъэкIуэдэн щыIэкъым», - жаIэу нобэ утыку ит 
адэ-анэм я къэухьыр жыжьэ нэсыркъым. ДыкIэлъы-
плъурэ тфIыхаутэ лъэпкъым нэхъыщхьэ дыдэу бгъэдэлъ 
хъугъуэфIыгъуэр. «Ухэт?» - жыпIэрэ ущIэупщIэмэ, «ды-
адыгэщ» жаIэ, ауэ анэдэлъхубзэр ящIэркъым къыдэкIуэ-
тей щIэблэм. Дауэ узэрыадыгэр, уи бзэм уримыпсалъэмэ, 
уримытхэмэ, уремыджэфмэ? 

Апхуэдэурэ екIуэкIмэ, ди адэжьхэм я бзэр тIэщIэхужы-
нурэ нэгъуэщI лъэпкъхэм дахэшыпсыхьыжынущ. Ди япэ 
итахэм, зи лъэпкъыр, зи бзэр зыхъумэу бийм япэщIэта-
хэм, ди къэкIуэнум папщIэ зи псэр зытахэм дахуэфащэу 
дытетын хуейщ мы дунейм. Ауэ иджыпсту ауи да-
лъэщIыхьэркъым, зэманым къыздихь зэхъуэкIыныгъэхэм 
дыдихьэхауэ, хамэбзэкIэ допсалъэри. 

НэгъуэщIыбзэкIэ Iуэху зепхьэми, зыми къыппиубыдыр-
къым ди бзэр бджыну, уритхэну, урипсэлъэну. Дэр-дэру 
IэщIыб дывмыгъэщI ди лъапIэныгъэ нэхъыщхьэр. Ди 
щIэблэм ар ящIэмэщ анэдэлъхубзэм къэкIуэн щиIэнур. 

Хамэ къэрал щыпсэу адыгэхэм я бзэр зэрыщамы-
гъупщэным и хэкIыпIэхэр къагупсыс, зэрахъумэнум иужь 
иту илъэси 150-м щIигъуауэ къокIуэкI, а хъугъуэфIыгъуэр 
зыбгъэдэлъ дэ IэщIыб дощI. Ар къэхъункIэ Iэмал зимыIэ 
Iуэхущи, фыкъыхузоджэ ди бзэр тхъумэжыну, хэдмы-
гъэкIуэдэжыну, ди «Адыгэ псалъэ» газетри ди унагъуэхэм 
щызэIэпытхыу къыддекIуэкIыну!

МАМБЭТ ФатIимэ. 

гъэ  защIэм. Апхуэдэу 2025 - 
2030 гъэхэм лъэпкъ 
проек ты щIэхэр республикэм 
зэрыщрагъэ жьам теухуауэ 
зэIущIэ ира гъэкIуэкIащ. Рек-
ламэ ухуэныгъэхэр къызэра-
гъэсэбэпым пыщIа гугъуехь-
хэм теухуауэ щытащ нэгъуэщI 
зы зэIущIэ.

Правительствэм хухах сы-
хьэтым хыхьэу, комитетым 
хэтхэм къаIэтащ зыплъы-
хьакIуэ-зыгъэпсэхуакIуэ къа-
кIуэхэм ядэлажьэхэмрэ (экс-
курсоводхэр) инструкторхэм-
рэ дэфтэрхэр яIэн зэрыхуейр, 
абы къэралыр зэрыкIэлъы-
плъыпхъэр.

Къэпсэлъар къытеувыIащ 
цIыхухэм зэрадэлажьэми. 

Депутатхэр щIэх-щIэхыурэ хэ-
хакIуэхэм яIуощIэ, Iуэху зэ-
мылIэужьыгъуэ куэдкIэ я 
щхьэ кърахьэлIэ. Псори 
зэхэту цIыхухэм зэрызыкъы-
хуагъэза лъэIуу 400-м щIи-
гъум ахэр хэплъащ зриплъэж 
пIалъэм къриубыдэу.

КъБР-м и Парламентым и 
УнафэщI Егоровэ Татьянэ ко-
митетыр жыджэру зэрыла-
жьэр къыхигъэщри, абы и 
унафэщIым чэнджэщ иритащ 
къэпщытэныгъэхэр зэрыра-
гъэкIуэкI Iэмалхэм зрагъэуб-
гъуну.

*  *  *
ЗэIущIэм унафэ къыщащ-

тащ мэкъуауэгъуэм и 19-м 
сыхьэт 12-м республикэм и 

Парламентым и зи мычэзу 
зэIущIэр КъБР-м и Прави-
тельствэм и Унэм щызэхашэ-
ну. Ар теухуауэ щытынущ 
Къэ  бэрдей-Балъкъэр Рес пуб-
ликэм и Iэтащхьэм Пар ла-
ментым Зэрызыхуигъазэм.

КъищынэмыщIауэ, хабзэу-
бзыху IуэхущIапIэм и зи чэзу 
зэIущIэр бадзэуэгъуэм и 2-м 
ирагъэкIуэкIыну траухуащ.

Депутатхэр тепсэлъыхьащ 
«КъБР-м дыкъэзыухъуреихь 
дунейр щыхъумэным и Iуэху-
кIэ» КъБР-м и Законым, 
«ЛэжьапIэ зымыгъуэтхэм 
бжы гъэ гъэбелджылакIэ Iэна-
тIэ къахудэхыным теухуауэ» 
КъБР-м и Законым и 3-нэ 
Iыхьэм, «Щэнхабзэм теу-

хуауэ» КъБР-м и Законым и 
Iыхьэ 36-м, «КъБР-м ис 
лъэпкъхэм я щэнхабзэ щIэин-
хэм (тхыдэмрэ щэнхабзэмрэ 
я фэеплъхэм) я IуэхукIэ» щIы-
налъэ Законым халъхьэну зэ-
хъуэкIыныгъэхэм.

ЗэIущIэм щыхэплъащ 
 КъБР-м и Парламентым эко-
номикэмкIэ, зыужьыныгъэм-
кIэ, туризмэмрэ хьэрычэт Iуэ-
хумкIэ и комитетым игъэ-
хьэзыра, «ХьэщIэщхэм Iуэху-
тхьэбзэхэр зэрыщызэфIахыр 
къызэрапщытэнум и IуэхукIэ» 
федеральнэ законым и 1-нэ, 
9-нэ Iыхьэхэм зэхъуэкIыны-
гъэхэр хэлъхьэным теухуауэ» 
федеральнэ законым и про-
ектым.

Депутатхэм даIыгъащ кIэ-
рыхубжьэрыхухэм, жыг хадэ 
гъэкIыным, унэ щаухуэкIэ 
зэрызэгухьэм, хущхъуэхэр 
къы зэрагъэсэбэпым, нэ-
гъуэщI хэми ятеухуа фе-
дераль нэ законопроектхэр.

КъБР-м и Парламентым 
ЩэнхабзэмкIэ, жылагъуэм 
зегъэужьынымрэ хъыбар-
егъащIэ IуэхухэмкIэ и комите-
тым и унафэщI Текуев Амыр-
бий тепсэлъыхьащ «КъБР-м 
щэнхабзэм зыщегъэужьы-
ным теухуауэ» «Правительс т-
вэм хухах сыхьэтым» къы-
щаIэта чэнджэщхэр зэрагъэ-
защIэм.

Депутатхэр арэзы техъуащ 
ухуэныгъэмрэ щIыпIэм унафэ 
зэрыщащIымрэ зэрызра-
гъэужьым папщIэ, цIыху зыб-
жанэм КъБР-м и Парламен-
тым и ЩIыхь тхылъыр ира-
тыным. Медицинэ лэжьакIуэм 
и махуэм ирихьэлIэу ягъэ-
лъэпIэнущ узыншагъэр хъу-
мэнымкIэ IэнатIэм ехъулIэны-
гъэ яIэу пэрытхэр.

ЩIэблэм яIурыдвгъалъхьэ

ПщIэ зыхуэтщI щIэджыкIакIуэ лъапIэхэ! 2026 гъэм и етIуа-
нэ илъэс ны къуэм ди газетыр зыIэрыхьэну  хуейхэм абы 
щытрадзэну пIалъэр мэкъауэгъуэм и 23-м еух.

Ди ныбжьэгъу пэжу адэкIи фыкъэнэну, дунеймрэ 
лъэпкъымрэ ехьэлIа Iуэхугъуэ нэхъыщхьэхэм анэ дэлъ ху-
бзэмкIэ къыдэкI газет закъуэмкIэ зыщывгъэгъуэзэным къы-
пыф щэну фыхуеймэ, «Адыгэ псалъэм» мазихым и уасэщ:

унэм ныфхуахьынумэ - сом 1130-рэ кIэпIейкIэ 82-рэ;
фэ езым пощтым къыщеIыфхыжынумэ - сом 1032-рэ 

кIэпIейкIэ 18-рэ.
«Адыгэ псалъэм» щытевдзэ хъунущ КъБР-м пощт 

зэпыщIэныгъэхэмкIэ и  управленэм и IуэхущIапIэ псоми. Ди 
 газетым Iэ тедзэным феу жьэ рэкIыну, иужь дыдэ махуэхэм 
 нэвмыгъэсыну  фыкъыхудоджэ. 

Ди индексыр П5894

Депутатхэр арэзы тохъуэ

ГъащIэ кIыхь икIи жыджэр

ДЫЗЭРЫТ илъэсым и япэ 
мазиплIым къриубыдэу 
 КъБР-м и IуэхущIапIэхэмрэ 
унагъуэхэмрэ зэхэту Iуэху-
тхьэбзэу абыхэм хуащIэм и 
процент 86,5-м и уасэр ятащ. 
Мыбдежым щыпэрытщ 
щIыпIэ, щIыналъэ бюджет-
хэм къыхэкIыу ягъэлажьэ 
IуэхущIапIэхэр. 

«Къэббалъкъэнерго»-м 
абы хэм яхуищIа Iуэхутхьэб-
зэм и уасэр проценти 104-кIэ, 
101-кIэ ятащ, зэрызэкIэ лъы-
кIуэм хуэдэу (дебитор щIыхуэу 
ипэIуэкIэ ятелъауэ япшыны-
жари хэту).

Электрокъару къэзыщэху-
зыщэж IуэхущIапIэхэм хуащIа 
Iуахутхьэбзэм и уасэм и про-

центи 103,8-р щIатащ. 
КъищынэмыщIауэ, къа-

пщытэж пIалъэм къриубыдэу 
промышленнэ IуэхущIапIэу 
щымытхэм хуащIа Iуэхутхьэб-
зэхэм я уасэм и процент     
98,7-р, къэрал бюджет Iуэху-
щIапIэхэм - процент 96,6-р, 
про мышленнэ IуэхущIапIэхэм 
- процент 96,3-р, уна  гъуэ  хэм - 
процент 95,3-р, мэкъумэш 
IуэхущIапIэхэм - процент   
95,1-р ятащ.

«Къэббалъкъэнерго»-м и 
IуэхутхьэбзэхэмкIэ щIыхуэ нэ-
хъыбэ зытелъыр икIи зи Iуэхур 
хэплъэгъуэр республикэм и 
псэупIэ-коммунальнэ комп-
лек сым и IуэхущIапIэхэрщ. 
2026 гъэм и щIышылэм - мэ-
лыжьыхьым къриубыдэу абы-
хэм яхуэтар Iуэхутхьэбзэу хуа-
щIам и процент 25,3-рщ. 
Апхуэдэ щытыкIэм къыхэкIыу 
я дебитор щIыхуэм хэхъуэ зэ-
пытщ.

КЪУЭЖЕЙ Iэдэм.

IуэхутхьэбзапщIэр
и  чэзум  ят

2026 гъэм и щIышылэм - мэлыжьыхьым къриубыдэу 
«Россети Кавказ Ищхъэрэ» компанием и «Къэббалъкъэ-
нерго» щIыналъэ къудамэм республикэм и IуэхущIа-
пIэхэмрэ унагъуэхэмрэ Iуэхутхьэбзэу яхуищIам сом мелар-
ди 3,4-м щIигъу къыпэкIуащ икIи нэгъабэ и апхуэдэ пIа-
лъэм щыIа бжыгъэхэм нэхърэ сом мелуан 501,6-кIэ ар нэ-
хъыбэщ.

Дызэрыт илъэсым зэрыщIидзэрэ Къэбэр-
дей-Балъкъэрым и унагъуэу 1700-м псэупIэ-
коммунальнэ Iуэхутхьэбзэхэм щIата ахъшэм 
пэкIуэжу субсидиеу сом мелуан 26,4-рэ 
 хуапшыныжащ. Ахъшэр къыхэкIащ щIына-
лъэ бюджетым. 

СУБСИДИЕХЭР унагъуэхэм хуагъэкIуэж 
псэупIэ-коммунальнэ Iуэхутхьэбзэхэм папщIэ 
щIыналъэм нэхъыбэ дыдэу щатын хуейуэ ща-
гъэува ахъшэм нэхърэ ар щынэхъыбэм, 
псэупIэм и инагъыр, метр зэбгъузэнатIэкIэ къэ-
бгъэлъагъуэмэ, щIыналъэ мардэм щыхуэ -  
кIуэм деж. Ауэ, ЖКХ-м и IуэхутхьэбзэхэмкIэ 
щIыхуэ зытелъхэм апхуэдэ гулъытэ хуащIыр-
къым. 

Фигу къэдгъэкIыжынщи, псэупIэ-коммуна-
льнэ Iуэхутхьэбзэхэм нэхъыбэ дыдэу цIыхухэм 
щIатыну ахъшэм и куэдагъыр зэрыхъун хуейр 
унагъуэм зэхэту къахэхъуэ ахъшэм и процент 
15-рщ, пенсионерхэм я пенсэ ахъшэм и про-
цент 12-рщ.

ХЬЭЩОКЪУЭ  Алыдж.

«Адыгэ  псалъэр»  къыхызох

Мэкъуауэгъуэм и 19-м сыхьэт 12-м 
 КъБР-м и Iэтащхьэ КIуэкIуэ Казбек Пар-
ламентым зыхуигъэзэнущ. 

КъБР-м къызэринэкIа пIалъэм хузэ-
фIэкIахэр къыщипщытэжынущ Iэтащхьэм 
и къэпсэлъэныгъэм, къытпэщылъ зэма-
ным республикэм гулъытэ хэха зыхуищIын 
хуей  лъэныкъуэхэр щиубзыхунущ. Гъэзэ-
щIакIуэ органхэм къалэн пыухыкIахэр 
 хуагъэувынущ, УФ-м и Президент Путин 
Владимир лъэпкъыр зылъэIэсыпхъэу 
 игъэува мурадхэр зэрагъэзэщIэну щIы-
кIэм теухуауэ. 

КIуэкIуэ Казбек Парламентым Зэ-
рызыхуигъазэм щытепсэлъыхьынущ эко-
номикэм, цIыхубэ гъащIэм, узыншагъэм 

кIэлъыплъыным, егъэджэныгъэм, щэнха-
бзэм, спортым, щIалэгъуалэ политикэм, 
инфраструктурэр къэгъэщIэрэщIэжыным 
- къызэщIэубыдауэ, республикэм  и псэу-
кIэр езыгъэфIэкIуэну Iуэхугъуэхэм. 

Гулъытэ зыхуащIыну лъэныкъуэхэм язщ 
дзэ Iуэху хэхам хэтхэмрэ абыхэм я уна-
гъуэхэмрэ защIэгъэкъуэн зэрыхуейр. 

КIуэкIуэ Казбек Парламентым Зэры зы-
хуигъазэр къыщагъэлъэгъуэнущ  КъБР-м 
и Iэтащхьэмрэ абы и Администрацэм -     
рэ «ВКонтакте» хъыбарегъэщIапIэм щаIэ 
напэкIуэцIхэм, «Россия 24  КъБР», «1КъБР» 
телеканалхэм, «Урысейм и Радио»       
(101.8 FM), «Къэбэрдей-Балъкъэрым и 
Радио» (99,5 FM) радиостанцхэм къаты-
нущ.

КъалэныщIэхэр щигъэнаIуэу
КъБР-м и Iэтащхьэм республикэм и Парламентым зыхуигъэзэнущ

Дунейм
щыхъыбархэр

Зи жьэ зэIумыщIэм я гухэлъ зэрыщIэркъым.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

ДифI  догъэлъапIэ

Урысеймрэ Лаосымрэ

Урысей Федерацэм и Пра-
вительствэм и УнафэщI Ми-
шустин Михаилрэ Лаосым и 
премьер-министр Сипхандон 
Сонсайрэ Москва щызэIу-
щIащ. КъэралитIым я пра-
вительствэхэм я унафэщIхэр 
тепсэлъыхьащ сату-эконо-
микэ, щIэныгъэ-техникэ, 
щэнхабзэ-гуманитар Iуэху-
хэмкIэ я зэдэлэжьэныгъэр 
зэрекIуэкIым. 

УРЫСЕЙМ Ипщэ-КъухьэпIэ 
Азием щиIэ и IуэхущIэгъу нэ-
хъыщхьэхэм ящыщщ Лаосыр. 
Къэралхэм я зэпыщIэныгъэр 
икъукIэ щхьэпэ мэхъу лъэны-
къуитIми я экономикэм зи-
ужьынымкIэ.

«Ди къэрал зэхуаку зэпы-
щIэныгъэхэм я лъабжьэр 
зэныбжьэгъугъэм и хабзэхэр 
зэрыдгъэзащIэрщ, пщIэ ди 
зэхуаку дэлъу, зым и сэбэп 
зы  хэлъыр адрейм къилъытэу 
дызэрызэхущытырщ. Нэгъабэ 
дгъэлъэпIащ дипломат зэ-
хущытыкIэхэр зэхудиIэ зэры-
хъурэ илъэс 65-рэ зэрыри-
къуар. ЛъэныкъуитIым зэра-
щIы лIа зэгурыIуэныгъэхэр 
гъэ зэщIа хъунымкIэ правите-
льствэхэм жыджэру я лэжьы-
гъэр ирагъэкIуэкI, унэтIыны-
гъэ щхьэхуэхэми ехъулIэны-
гъэфIхэр щызыIэрыдгъэ-
хьащ», - жиIащ Мишустин 
Михаил. 

Урысеймрэ Лаосымрэ 
адэкIэ я мурадщ промышлен-
ностым, энергетикэм, транс-
портым, мэкъумэш хозяйст-
вэм теухуауэ зэгъусэу ягъэ-
зэщIэну проектхэр къызэра-
гъэпэщыну.

«ЕГЭ-м и щIэблэ»

Зыуэ щыт къэрал экза-
менхэр щат лъэхъэнэм хи-
убыдахэм щIэныгъэшхуэ яб-
гъэдэмылъу ирагъэкIуэкI 
пса лъэмакъхэм лъабжьэ 
зэрамыIэр жиIащ «Рособ р-
надзор»-м и унафэщI Муза-
ев Анзор.

- «ЕГЭ-м и щIэблэрщ» 
иджыпсту фIагъышхуэ зиIэ 
технологие лэжьыгъэхэр езы-
гъэкIуэкIыр. «Адэхэмрэ бын-
хэмрэ» жыIэгъуэр жыжьэ 
къыщожьэ. Нэхъыжьхэм сы-
тым дежи къалъытэ езым я 
деж къэралым и зыужьыны-
гъэр къыщыувыIауэ. Ар пэж-
къым. Сыт хуэдэ лъэхъэнэми 
зыужьыныгъэщIэхэр къы-
здехь. УнэтIыныгъэ зэхуэмы-
дэхэмкIэ лажьэ предприятие-
хэм, университетхэм, щIэны-

Урысей гвардием Налшык къалэм ведомствэм 
хэмыт и хъумакIуэ къудамэм  и лэжьакIуэхэр хэтащ   
«Зы гум къыбгъэдэкIыу адрейм хуэкIуэу» зыфIа-
ща  акцэм. Ар екIуэкIащ Лъы зытым и дунейпсо 
махуэм ирихьэлIэу. 

РЕСПУБЛИКЭМ Узыншагъэр хъумэнымкIэ и минис-
терствэм лъы щыхаш и станцым Урысей гвардием 
 къулыкъур щезыхьэкIхэм ящыщу цIыху 20-м лъы ща-
тащ хуэныкъуэхэм папщIэ.  Акцэм ипэ къихуэу абы-
хэм я узыншагъэр къапщытащ.    

- А IэнатIэм и лэжьакIуэхэм щIэх-щIэхыурэ лъы ят 
къызэдгъэпэщ донор  Iуэхухэм хыхьэу, апхуэдэуи ме-
дицинэ IуэхущIапIэхэм пIэщIэгъуэкIэ зыкъыщытхуа-
гъазэм дежи, - жиIащ станцым донорхэм япыщIауэ 
щыIэ и къудамэм и унафэщI, дохутыр-трансфузиолог 
АфIэунэ Майе.

Лъы щыхаш станцым и унафэщIхэм ящыщхэм  ха-
бзэхъумэхэм  фIыщIэ хуащIащ  гудзакъэ зэрахэлъымрэ 
дэIэпыкъуэгъу хъуну сыт щыгъуи зэрыхьэзырымрэ  па-
пщIэ.

БАХЪСЭН Ланэ.

Каспийск къалэм щекIуэкIащ Кав-
каз Ищхъэрэ парламент зэгухьэны-
гъэм и ХIII конференцыр. Хабзэм те-
ту, ар щIыналъэхэм гъуэрыгъуэурэ 
къыщызэрагъэпэщ. Мы гъэм чэзур 
къылъысат Дагъыстэн Республикэм. 

КъБР-м и Парламентым и УнафэщIым 
и къуэдзэ Къардэн Мурат я пашэу, кон-
ференцым хэтащ республикэм и хаб-
зэубзыху IуэхущIапIэм и лIыкIуэхэр: Эко-
номикэмкIэ, зыужьыныгъэмкIэ, туриз-
мэмрэ хьэрычэт IуэхухэмкIэ комитетым 
и унафэщI Iэпщэ Заур, Лъэпкъ зэхущы-
тыкIэхэмкIэ комитетым и тхьэмадэ, 
ПромышленностымкIэ, транспортымкIэ, 
связымрэ гъуэгу IэнатIэмкIэ комитет ым 
и унафэщIым и къуэдзэ Байдаев Сэ-
лихь, Лъэпкъ зэхущытыкIэхэмкIэ ко-
митетым и унафэщI, ЛэжьыгъэмкIэ, 
 социальнэ политикэмкIэ, узыншагъэр 
хъумэнымрэ ветеранхэм я IуэхухэмкIэ 
комитетым и унафэщIым и къуэдзэ Без-
годькэ Владимир сымэ.

ЗэIущIэр щIимыдзэ щIыкIэ, хьэ щIэ-
хэмрэ бысымхэмрэ удз гъэгъахэр тралъ-
хьащ Урысейм и ЛIыхъужьхэм я фэ-
еплъым икIи дзэ Iуэху хэхам хэкIуэдахэу 
Магомеджанов Магомедали, Исбакиев 
Магомед, Васильев Михаил, Худайнатов 
Фархад сымэ дакъикъэкIэ яхуэщы-
гъуащ. Абыхэм я цIэхэр уахътыншэ ща-
щIащ Абдуллаев Б. Ю. и цIэр зэрихьэу 
Каспийск щыIэ уэрамым. Апхуэдэуи удз 
гъэгъахэр щагъэтIылъащ «ЛэжьыгъэкIэ 
щытхъу зиIэ къалэ» фэеплъым деж.

Комитетхэр Iуэхугъуэ куэдым теп сэ-

Къэбэрдей-Балъкъэр Республикэм и Парламентым
къищтащ 2026 гъэм мэкъуауэгъуэм и 2-м

ЩIэныгъэлIхэр щIэнгъуазэ пэ-
лъытэу куэдым къалъытэ, сыту жы-
пIэмэ абыхэм ябгъэдэлъ щIэныгъэ 
куумрэ зэчиймрэщ къызэралъытэр 
дэтхэнэ къэралми игъуэта зыу-
жьыныгъэр. А щIэнгъуазэм и къуле-
ягъым елъытащ жылагъуэм иIэ 
псэукIэм и фIагъыр, зэпэщыныгъэр. 
Зэлэжь щIэныгъэ унэтIыныгъэм 
 ехъу лIэныгъэфIхэр щызыIэрызыгъэ-
хьахэм, абыкIи жылагъуэм пщIэрэ 
щIыхьрэ къыщызыхьахэм ящыщщ 
КIуэкIуэ Валерэ и цIэр зезыхьэ 
Къэбэрдей-Балъкъэр къэрал мэкъу-
мэш университетым и профессор, 
химие щIэныгъэхэмкIэ доктор, фи-
зико-математикэ щIэныгъэхэмкIэ 
кандидат Ало Владимир Зэчий и 
 къуэр. Адыгэ еджагъэшхуэм и зэ-
фIэкI куэд ноби ирехьэлIэ лъэпкъ 
щIэ ныгъэм зегъэужьыным. 

ШЭДЖЭМ щIыналъэм хыхьэ 
Шэджэм ЕтIуанэ къуажэм 1956 гъэм  
мэкъуауэгъуэм и 18-м къыщалъ хуащ 
Ало Владимир. Алохэ Зэчийрэ Мэр-
жынэтрэ я унагъуэ зэгурыIуэм я бын 
пажэт Владимир. Адэ-анэм я бынхэр 
щIапIыкIащ езыхэм лъэпкъ фIыгъуэу 
къалъытэ лъапIэныгъэхэу адыгэ хаб-
зэмрэ нэмысымрэ, гъэсэныгъэ екIу 
бгъэдалъхьащ, зэрыпсэун щIэныгъэрэ 
IэщIагъэри ирагъэгъуэтащ. Еджэным 
дихьэхыу, дунейм и зэхэлъыкIэ 
хьэлэмэтым щыгъуазэ зыхуищIыным 
хущIэкъуу къэхъуащ Владимир. Бгъэ-
дэлъ гъэсэныгъэкIи, хэлъ Iэдэбагърэ 
зэхэщIыкIкIи ар ящыщт Шэджэм 
ЕтIуа нэм дэт курыт школым и еджакIуэ 
нэхъыфIхэм, щапхъэ зытраххэм. 

1973 гъэм щIалэщIэм курыт шко- 
лыр къиухащ, еджапIэм и унафэщIхэ-
ри и егъэджакIуэхэри къыхуэарэзыуэ, 
ехъу лIэныгъэ лъагэхэр зэрызыIэри-
гъэхьам щыхьэт техъуэ и аттестаты-
фIыр и Iэрылъхьэу. Куэд дэмыкIыу ар 
хъуащ КъБКъУ-м и физико-математи-
кэ факультетым и студент. Зэрихабзэу, 
а илъэсхэри купщIафIэу, Iуэхугъуэ хьэ-
лэмэт куэдкIэ гъэнщIауэ ирихьэкIащ 
Алом. ЩIалэ жыджэрыр, акъылыфIэр 
зэхуэдэу хунэсырт ткIийуэ зыпэрыт 
еджэнми, дэзыхьэх щIэныгъэ-къэ-
хутэныгъэ хьэлэмэтхэми, университе-
тым щекIуэкI жылагъуэ Iуэхухэми. 

1978 гъэм Владимир КъБКъУ-р фIы 
дыдэу къиухащ икIи зыхуеджа «физи-
кэ» унэтIыныгъэмкIэ щIэныгъэ куу зэ-
зы гъэгъуэта IэщIагъэлI щIалэр еджа-
пIэ нэхъыщхьэм къагъэнэжащ. А лъэ-
хъэнэм университетым и ректору щы-
та Лъостэн Владимир къыдигъэкIа 
уна фэм ипкъ иткIэ, Ало Владимир 
КъБКъУ-м и щIэныгъэ-къэхутакIуэ Iэ-
натIэм щIэныгъэ лэжьакIуэ нэхъыщIэу 
къащтащ икIи дэзыхьэх къэхутэны-
гъэхэм абы щыпищащ. ЩIалэм му-
рад ищIат бгъэдэлъ зэфIэкIхэм адэкIи 
хигъэхъуэну. А гуращэр иIэу, ар къы-
кIэлъыкIуэ илъэсым щIэтIысхьащ Мос-
ква дэт, щэкI зэIущэнымкIэ къэхутэ-
ныгъэхэр щрагъэкIуэкI институтым 
физикэмкIэ и кафедрэм епха аспи-
рантурэм. «Полимерхэм я физикэмрэ 

МыIэрысэм
дыкъыдехыж

Урысей Федерацэм пхъэщ хьэ-
мыщхьэрэ мэракIуэ лIэужьы-
гъуэу къыщагъэкIым и куэдагъым-
кIэ Кавказ Ищхъэрэм и щIына-
лъэхэр къэралым щыпэрытщ икIи 
ерыскъымкIэ шынагъуэншагъэр 
къызэгъэпэщынымкIэ абыхэм я 
хэлъхьэныгъэр къэлъытэгъуейщ, 
жиIащ УФ-м мэкъумэш хозяй-
ствэмкIэ и министрым и къуэдзэ 
Разин Андрей, Минводы щекIуэкIа 
«PROяблоко-2026» дунейпсо 
гъэлъэгъуэныгъэм щыIэу.

Кавказ Ищхъэрэ парламент зэгухьэныгъэм
лъыхьащ: законодательствэм, къэрал 
ухуэныгъэм, щIыпIэ унафэр зехьэным; 
социальнэ, экономикэ, бюджет полити-
кэм; промышленностым, щIэныгъэм, 
щэнхабзэм, егъэджэныгъэм зегъэу-
жьыным; АПК-мрэ щIыуэпсыр къэгъэ-
сэбэпынымрэ ехьэлIа Iуэхухэм; лъэпкъ 
зэ хущытыкIэхэмрэ парламент зэпы-
щIэныгъэхэмрэ; щIалэгъуалэ Iуэхухэм, 
туризмэм, спортым.

XIII конференцым и зэIущIэ нэхъыщ-
хьэм хуагъэхьэзыра жэрдэм псоми 
лIыкIуэхэр хэплъащ. Дагъыстэн Респуб-
ликэм и ЦIыхубэ Зэхуэсым и УнафэщI 
Аскендеров Заурщ зэгухьэныгъэм и Со-
ветым и зэIущIэр езыгъэкIуэкIар. Сове-
тым къищта унафэхэм ящыщщ  СКПА-м 
хэтхэр къыкIэлъыкIуэ пIалъэм Къэбэр-
дей-Балъкъэрым щызэхуэсыныр рес-
публикэм и Парламентым пщэрылъ 
зэрыщащIар.

Депутатхэр конференцым щыхэп-
лъащ федеральнэ законхэм я проект-
хэм, жылагъуэ гъащIэм мыхьэнэшхуэ 
щызиIэ Iуэхухэм ехьэлIауэ зэрызыкъы-
хуа гъэзахэм.

ЗэIущIэм хэтхэм даIыгъащ феде-
ральнэ законхэм халъхьэну къагъэлъа-
гъуэ зэхъуэкIыныгъэхэм ятеухуа жэр-
дэмхэр. Ахэр УФ-м и Федеральнэ Зэ-
хуэсым и Къэрал Думэм щIалъхьэну 
унафэ ящIащ.

КъищынэмыщIауэ, къэралым и уна-
фэщIхэм Iуэхугъуэ зыбжанэкIэ зыхуа-
гъэзэну зэгурыIуащ. Абыхэм ящыщщ 
дзэ Iуэху хэхам хэтхэмрэ абыхэм я уна-
гъуэхэмрэ зэрызыщIагъакъуэ Iэмалхэр 

егъэфIэкIуэным, мэкъумэш щIапIэхэр 
зэIэпыхыныр хабзэм тету зэкIэлъыгъэ-
кIуэным, налог тыкIэ нэхъ тынш къэ зы-
гъэсэбэпхэм яхуэгъэзауэ УФ-м и Налог 
кодексым зэхъуэкIыныгъэхэр хэлъ хьэ-
ным епха жэрдэмхэр. 

Дзэ Iуэху хэхам хэтхэмрэ ветеран-
хэмрэ я IуэхухэмкIэ комитет къызэрагъэ-
пэщыну къызэрыхалъхьам къыхэкIыу, 
Кавказ Ищхъэрэм и Парламент зэгу хьэ-
ныгъэм и Уставымрэ Регламентымрэ 
зэхъуэкIыныгъэхэр халъхьащ.

Апхуэдэуи унафэ къащтащ КИФЩI-м 
хыхьэ щIыналъэхэм я хабзэубзыху Iуэху-
щIапIэхэм деж ЩIалэгъуалэ парламен-
тхэм я зэгухьэныгъэ къыщызэгъэпэ щы-
ным теухуауэ.

Къардэн Мурат журналистхэм щепса-
лъэм, лэжьыгъэ купщIафIэ зэрырагъэ-
кIуэкIар къыхигъэщри, конференцым 
хэ тахэм фIыщIэ яхуищIащ, адэкIи зэ дэ-
лэжьэну зэрыщыгугъри жиIащ.

Гу зылъытапхъэ: СКПА-м зэкъуегъэу-
вэ Кавказ Ищхъэрэм хыхьэ щIыналъэ-
хэм я Парламентхэр. Зэгухьэныгъэм и 
къалэн нэхъыщхьэхэр хабзэубзыху Iуэху-
щIапIэхэм я лэжьыгъэр зэгъэуIунырщ, 
абыхэм яку дэлъ зэпыщIэныгъэхэр гъэ-
бы дэнырщ, хабзэ щызекIуэ къэралым 
демократием, парламентаризмэм, фе-
дерализмэм зыщегъэужьыным щIэгъэ-
къуэн хуэхъунырщ, политикэ, экономи-
кэ, социальнэ зэхъуэкIыныгъэхэм зэгу-
рыIуэу бгъэдыхьэнырщ.

КъБР-м и Парламентым и
 пресс-IуэхущIапIэ.

гъэ IуэхущIапIэхэм нэхъыбэу 
щып лъагъур зи ныбжьыр 
илъэс 35-м нэмыса щIалэ-
гъуа лэрщ, ахэр зыуэ щыт эк-
заменхэр зыта щIэблэрщ», - 
жиIащ абы.

Амурскэ областым щыIэ 
КъуэкIыпIэ космодромымрэ 
газым елэжь заводымрэ зэ-
ры щыIам и гугъу щищIыжым, 
абы къыхигъэщащ къэралым 
и дежкIэ мыхьэнэшхуэ зиIэ Iэ-
натIэм пэрытхэм я нэхъыбэр 
«ЕГЭ-м я щIэблэу» зэры щы-
тыр икIи жиIащ щIалэгъуалэм 
я зэфIэкIым шэч къызэрытри-
мыхьэр.

Мэкъуауэгъуэм и 18,
махуэку

1940 гъэм къалъхуащ су-
рэтыщI Индрис Залым хъан.

1956 гъэм къалъхуащ химие 
щIэныгъэхэмкIэ доктор, 
 КъБКъУ-м и профессор Ало 
Владимир.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ.  Хуабэр 
махуэм градус 25 - 27-рэ, 
жэщым градус 16 - 18 щыхъу-
нущ. ЩIым и малъхъэдис 
щы  тыкIэм балли 3-кIэ зихъуэ-
жынущ.

Мэкъуауэгъуэм и 19,
мэрем

1951 гъэм къалъхуащ 
къэрал лэжьакIуэ, РАЕН-мрэ 
 ЩIДАА-мрэ я академик 
Соблыр Андемыркъан.

1960 гъэм къалъхуащ 
 КъБР-м щIыхь зиIэ и журна-
лист, республикэм и Прави-
тельствэм и саугъэтыр зрата 
БищIо Iэсият.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Хуабэр 
махуэм градус 24 - 26-рэ, 
жэщым  градус 16 - 18 щы-
хъунущ. ЩIым и малъхъэдис 
щытыкIэм балли 3-кIэ зихъуэ-
жынущ.

Къытхэхъуащ

Вэсэмахуэ республикэм 
къыщалъхуащ сабий 19: 12-р 
хъыджэбз цIыкIущ, 7-р щIа-
лэщ. 

Дыгъуасэ - сабий 30: 13-р 
хъыджэбз цIыкIущ, 17-р щIа-
лэщ. 

Мэкъуауэгъуэм зэрыщIи-
дзэрэ щIыналъэм дунейм 
къыщытехьащ сабий 381-рэ, 
илъэсым и пэщIэдзэм ще-
гъэжьауэ 4054-рэ. 

«Къэбэрдей-Балъкъэр Республикэм и республикэ бюджетыр 2025 гъэм гъэзэщIа зэрыхъуам и IуэхукIэ» 
Къэбэрдей-Балъкъэр Республикэм и Законым теухуауэ

Къэбэрдей-Балъкъэр Республикэм и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1 «Къэбэрдей-Балъкъэр Республикэм и республикэ бюд-
жетыр 2025 гъэм гъэзэщIа зэрыхъуам и IуэхукIэ» Къэбэр-
дей-Балъкъэр Республикэм и Законыр къэщтэн.

2. Мы Законыр Къэбэрдей-Балъкъэр Республикэм и Iэ-
тащхьэм хуегъэхьын, Iэ тридзэн икIи хэIущIыIу ищIын па-
пщIэ.

3. Мы Унафэм къару егъуэт ар къыщащта махуэм ще-
гъэжьауэ.

 Къэбэрдей-Балъкъэр Республикэм и
 Парламентым и УнафэщI       ЕГОРОВЭ Татьянэ

Налшык къалэ
2026 гъэм мэкъуауэгъуэм и 2-м
№291-П-П

Къэбэрдей-Балъкъэр Республикэм и республикэ бюджетыр 2025 гъэм гъэзэщIа зэрыхъуам и IуэхукIэ

Къэбэрдей-Балъкъэр Республикэм и Закон

1-нэ статья
Къэбэрдей-Балъкъэр Республикэм и республикэ бюдже-

тыр 2025 гъэм (адэкIэ - республикэ бюджетщ) гъэзэщIа 
зэрыхъуам теухуа отчетыр къэщтэн, хэхъуэхэр сом 
67138832,5-рэ, хэщIхэр сом 69126038,5-рэ хъууэ, хэщIхэр 
хэхъуэхэм нэхърэ сом 1987206-кIэ нэхъыбэу (республикэ 
бюджетыр зыхущыщIэхэр) икIи мыпхуэдэ бжыгъэхэм яте-
щIыхьауэ:

1) бюджетхэм я хэхъуэхэр зэрызэщхьэщыкI кодхэмкIэ 
2025 гъэм республикэ бюджетым и хэхъуэхэр мы Законым 
и гуэдзэн №1-м къызэрыщыгъэлъэгъуам тету;

2) республикэ бюджетым хэщIхэм я ведомствэ те-
гуэшэкIэхэмкIэ 2025 гъэм и республикэ бюджетым и 
хэщIхэр мы Законым и гуэдзэн №2-м къызэрыщыгъэлъэ-
гъуам тету;

3) бюджетхэм я хэщIхэр зэрызэщхьэщыкIым и Iыхьэхэмрэ 

Iыхьэ къуэдзэхэмкIэ 2025 гъэм и республикэ бюджетым 
и хэщIхэр мы Законым и гуэдзэн №3-м къызэрыщы-
гъэлъэгъуам тету;

4) 2025 гъэм республикэ бюджетыр зыхущыщIэхэр ири-
зы гъэкъуж хэкIыпIэхэм я кодхэмкIэ бюджетхэр зыхущы-
щIэхэр иризыгъэкъуж хэкIыпIэхэр мы Законым и гуэдзэн 
№4-м къызэрыщыгъэлъэгъуам тету.

2-нэ статья
Мы Законым къару егъуэт официальнэу къыщытрадза 

махуэм щегъэжьауэ.
  Къэбэрдей-Балъкъэр Республикэм и
  Iэтащхьэ                КIУЭКIУЭ Казбек

Налшык къалэ
2026 гъэм мэкъуауэгъуэм и 15-м
№16-РЗ

ЩIэнгъуазэ пэлъытэ
механикэмрэ» щIэныгъэ унэтIыныгъэм 
епха лэжьыгъэшхуэ зэфIихащ а лъэ-
хъэнэм Алом. А къэхутэныгъэхэр и 
 лъабжьэу абы 1982 гъэм утыку кърихьащ 
кандидат диссертацэ купщIафIэ. Куэд 
дэмыкIыуи ар ехъулIэныгъэкIэ щыпхи-
гъэкIащ УзССР-м ЩIэныгъэхэмкIэ и 
 Академием ТеплофизикэмкIэ и къуда-
мэм, физико-математикэ щIэныгъэхэм-
кIэ кандидат цIэри къыфIащащ. 

Бгъэдэлъ щIэныгъэми зэфIэкIми хэ-
зыгъэхъуа щIалэщIэр аспирантурэ 
нэужьым ирагъэблэгъэжащ КъБКъУ-м 
ЩIэныгъэ-къэхутэныгъэмкIэ и секторым 
щIэныгъэ лэжьакIуэ нэхъыжьу. Илъэс 
зыбжанэкIэ абы щыIауэ, КъБКъМУ-м 
физикэмкIэ и кафедрэм и доцент къу-
лыкъур къыхуагъэфэщащ, иужькIэ а ка-
федрэм и унафэщI, абы и профессор 
хъуащ. 

Студентхэр зэрыригъаджэм, зыпэрыт 
IэнатIэм щекIуэкI лэжьыгъэ псори 
къызыхуэтыншэу къызэрызэригъэпэ-
щым къадэкIуэу, Ало Владимир зэи 
IэщIыб ищIакъым сыт щыгъуи дэзыхьэ-
хыу щыт къэхутэныгъэхэр. 2004 гъэм 
ирихьэлIэу Владимир хьэзыр ищIащ и 
доктор лэжьыгъэшхуэу щIэныгъэ дунейм 
гулъытэ ин щызыгъуэтар. Химие щIэ -
ныгъэхэмкIэ доктор цIэ лъагэр къыпэ-
кIуащ а къэхутэныгъэ купщIафIэм. 

ИригъэкIуэкI къэхутэныгъэ къы зэ-
рымыкIуэхэр щызэхуэхьэса лэжьыгъэ 
купщIафIэ куэд и къалэмыпэм къыпы-
кIащ профессор цIэрыIуэм. Ахэр къыт-
радзэ ди къэралым, хамэ щIыпIэхэм 
къы щыдэкI щIэныгъэ журнал цIэ ры-
Iуэхэм, зытеухуа унэтIыныгъэ елъытауэ 
къэхутэныгъэ нэхъ купщIафIэхэр 
щызэхуэхьэса къыдэгъэкIыгъуэхэм, 
 РАН-м къыдигъэкI академическэ журнал 
нэхъыщхьэхэм. Апхуэдэ щIэныгъэ 
лэжьыгъэхэр 300-м нос, монографие 
зыбжани нэгъуэщI тхылъхэри яхэту. 
Зыпэрыт IэнатIэм пщIэ лъагэ щызиIэ 
лъэпкъ еджагъэшхуэр щIэх-щIэхыурэ 
ирагъэблагъэ щIэныгъэ конференцхэм, 
симпозиумхэм, нэгъуэщI зэхыхьэхэм, 
абыхэм я къэпсэлъапIэхэр хуит къы-
хуащIри, и Iуэху еплъыкIэхэр сэтей къы-
щещI. Ало Владимир ящыщщ зи пса-
лъэм куэд щIэдэIухэм, зи Iуэху зехьэкIэр 
щапхъэу къалъытэхэм. Ар хагъэхьащ 
УФ-ми хамэ къэралхэми къыщыдэкI жур-
нал цIэрыIуэ куэдым я редколлегиехэм. 
ЩIэныгъэлI икIи къэхутакIуэ, егъэ-
джакIуэ икIи гъэсакIуэ Алом и щIыбагъ 
къыдэлъщ апхуэдэ ехъулIэныгъэ лъагэ 
куэд. Абы и къэхутэныгъэхэр ди щIыпIэ-
ми нэгъуэщI щIыналъэхэми я IэнатIэхэм 
шэщIауэ къыщагъэсэбэп. 

Ало Владимир гулъытэшхуэ хуещI щIа-
лэгъуалэр щIэныгъэм хэшэным, къэ-
хутэныгъэхэм дегъэхьэхыным. Абы и 
уна фэм щIэту я кандидат диссертацэхэр 
ягъэхьэзыращ икIи ехъулIэныгъэкIэ пха-
гъэкIащ щIэныгъэлI ныбжьыщIэ зыб-
жанэм. ЕгъэджакIуэм пщIэшхуэ щиIэщ 
студентхэми къыдэлажьэхэми я деж. 
Алом къызэрилъытэмкIэ, щIэныгъэм 
 гъунэ иIэкъым: сыт хуэдиз ехъу лIэныгъэ 
цIыхубэм абы щызыIэрамыгъэхьэми, 
къэкIуэну щIэблэхэм Iэмал яIэнущ абы 
и гъунапкъэщIэхэр къызэIуахыну. Псом 

хуэдэжкъым иджырей щIалэгъу-
алэр, абыхэм  Iэмал псори яIэщ я 
мурадхэмрэ  хъуэпсапIэхэмрэ 
зыIэрагъэхьэну. 

Жэуаплыныгъэ ин зыхищIэу Iэ на-
тIэм ноби хьэлэлу пэрыт Владимир 
зэрихабзэу, дзыхь къыхуащI сыт 
хуэ дэ къалэнри къызыхуэтыншэу 
зэфIех, адрейхэм щапхъэ, гъуазэ 
яхуэхъуу. И илъэс 70-м щыщу 50-м 
нэсыр Алом хуигъэпсащ щIэны - 
гъэ-къэхутэныгъэ лэжьыгъэхэм. 
Илъэс 35-м щIигъуауэ абы студент-
хэм ядрегъэкIуэкI егъэджэныгъэ-
гъэсэныгъэ лэжьыгъэ куп щIа фIэ-
хэри. 

Апхуэдэу жыджэру гъащIэм, 
щIэныгъэм, жылагъуэ Iуэхухэм хэт 
цIыху щыпкъэм и IуэхущIафэхэм 
яхуэфэщэн пщIэрэ гулъытэрэ 
 ягъуэт. Ар ЩIэныгъэхэмкIэ Дуней-
псо Адыгэ Академием и акаде-
микщ, ЕстествознаниемкIэ Урысей 
академием и член-корреспондентщ, 
«УФ-м цIыхухэм щIэныгъэ нэхъы-
щхьэ егъэгъуэтынымкIэ и IэнатIэм 
щIыхь зиIэ и лэжьакIуэ»,  «УФ-м щIэ-
ныгъэмрэ егъэджэныгъэмкIэ щIыхь 
зиIэ и лэжьакIуэ» цIэ лъапIэхэр къы-
хуагъэфэщащ. Ар зи пашэу щыта 
IэнатIэм РАЕН-м къыфIищауэ щы-
тащ «Дыщэ кафедрэ» цIэ лъагэр, 
абы щыхьэт техъуэ щIыхь тхылъри 
къратащ. Апхуэдэу Владимир ягъэ-
пэжащ нэгъуэщI дамыгъэ лъапIэ-
хэмкIи, щIыхь, фIыщIэ тхылъхэмкIи. 
Ар КъБКъМУ-м кандидат, доктор 
лэжьыгъэхэр пхыгъэкIынымкIэ и 
диссертацэ советым хэтщ, РАЕН-м 
и Эксперт советми пщIэ хуащIу ха-
гъэхьащ. ЖыпIэнурамэ, кърата дэт-
хэнэ дамыгъэри, тхылъ лъапIэри, гу-
лъытэ лъагэри къыпэкIуащ щIэны-
гъэлIым и лэжьыгъэфIым. 

КъызыхэкIа адыгэ лъэпкъыр, зы-
щыщ жылэр, и унагъуэм исхэр 
зэрыгушхуэ щIэныгъэлI щыпкъэ 
Ало Владимир Зэчий и къуэм 
дохъуэ хъу лэжьыгъэм хуиIэ гукъы-
дэжымрэ жыджэрагъымрэ хэмыщIу, 
и щIыхьымрэ и щытхъумрэ хэхъуэ 
зэпыту, узыншагъэ быдэ иIэрэ и 
унагъуэ дахэми зыпэрыт IэнатIэми 
хуэгъэпса и мурадхэр къехъулIэу, 
ди республикэр, къэралыр ипэкIэ 
зыгъэкIуатэ къэхутэныгъэщIэхэр и 
IэрыкIыу иджыри илъэс куэдкIэ 
псэуну.

КЪАРДЭН Маритэ. 

Гум къыбгъэдэкIыу

Мэкъумэш
хъыбархэр

КЪУЛЫКЪУЩIЭМ къызэрыхигъэ-
щамкIэ, къэралым пхъэщ хьэ мыщ-
хьэрэ мэракIуэ лIэужьыгъуэу къыщ-
рахьэлIэжым и процент 73-м щIи-
гъур Къэбэрдей-Балъкъэрым, Став-
рополь, Краснодар щIыналъэхэм, 
Кърымым зэхэту къалъос. Апхуэдэу 
щыхъукIи, УФ-м мыIэрысэу къыщы-
пачыжым и куэдагъым хуэдищкIэ 
хагъэхъуащ, иужьрей илъэси 10-м 
къриубыдэу тонн мелуани 2-м ны-
зэ рыхьэсащ. Мыбдежым, шэч къы-
тумыхьэжыну, Къэбэрдей-Балъ-
къэрыр щыпэрытщ. 

 
МэракIуащхъуэм зрат

Кавказ Ищхъэрэм и щIына-
лъэхэм мэракIуащхъуэу (голуби-
кэ) къыщрахьэлIэжым и куэда-
гъымкIэ Къэбэрдей-Балъкъэ рыр 
япэ итщ. А мэракIуэ лIэу жьы-
гъуэм щыщу псори зэхэту КИФ-
ЩI-м илъэс къэс щызэщIа къуэж 
хабзэ тонн 440 - 450-м щыщу тонн 
300-р ди республикэм къыщагъэкI 
е псоми зэхэту яху зэ фIэкIым и 
процент 70-м нэблагъэ мэхъу             
ар.

 
АБЫ нэмыщI, Кавказ Ищхъэрэм 

и щIыналъэхэм ящыщу КъБР-м 
япэу щыщIадзащ мэракIуащхъуэр 
мэкъумэш, фермер, уней IуэхущIа-
пIэхэм къыщагъэкIын. ИкIи, 
иужьрей илъэсхэм ди деж апхуэдэу 
къыщрахьэлIэжым и куэдагъым ди 
гъунэгъу щIыналъэхэри тригъэ-
гушхуащ я дежи ар щащIэну. 

КъищынэмыщIауэ, мэракIуащ-
хъуэр республикэм и унагъуэ хэми 
жыджэру къыщагъэкI хъуащ икIи, 
щIэупщIэм зэрыхэхъуэ зэпы тыр 
къэплъытэмэ, нэхъыбэжым абы 
зэрызратынум шэч хэлъкъым. 

ЕрыскъымкIэ
шынагъуэншагъэр

къызэрагъэпэщ

Къэбэрдей-Балъкъэрым Мэкъу-
мэш хозяйствэмкIэ и министер-
ствэм къызэритамкIэ, 2026 гъэм 
и щIышылэм - мэлыжьыхьым 
 къриубыдэу республикэм и фер-
мер, уней IуэхущIапIэхэм лырэ 

джэдкъазылу къалэжьам и куэда-
гъым проценти 4,3-кIэ хагъэ-
хъуащ.

МИНИСТЕРСТВЭМ къыщыхагъэ-
щащ ди щIыналъэм и хьэрычэт Iэ-
натIэ мащIэмрэ курытымрэ хэт    
мэкъумэш IуэхущIапIэхэр щIына-
лъэм ерыскъымкIэ и шынагъуэн-
шагъэр къызэгъэпэщыным жы-
джэру зэрегугъур. ЖыпIэнурамэ, 
Къэбэрдей-Балъкъэрым лы продук-
цэу къыщыщIагъэкIым и процент 
26-м щIигъур фермер, уней Iуэ ху-
щIа пIэхэм къалъос.

Къэбгъэлъагъуэмэ, къапщытэж 
пIалъэм къриубыдэу Къэбэр-
дей-Балъкъэрым лырэ джэд къа-
зылу къыщалэжьащ (псэууэ шэча-
уэ) тонн мин 35,7-рэ.

ХЬЭЩЫКЪУЕЙ Олег.



США-м иджыблагъэ 
дэфтэр гъэщIэгъуэнхэр 
къы щагъэнэIуэн щIа-
дзащ. Иджыри къэс яб-
зыщIа, хьэршым теухуа 
къэхутэныгъэхэм къагъэ-
лъэгъуауэ къыщIэкIащ 
псэущ хьэ гъэщIэгъуэн-
хэр. Ауэ а Iуэхум елэжьа 
щIэ ныгъэлIхэм къащы-
щIым псори егъэгузавэ. 

1940 гъэхэм щегъэжьауэ, 
США-м НЛО-хэм, хьэршым 
къикIауэ зыхуагъэфащэ 
объектхэм епха къэхутэны-
гъэхэр щрагъэкIуэкI. 1970 
гъэ лъандэрэ США-м и 
 президент псори кIэлъоплъ 
мы Iуэхум. Дызэрыт зэма-
ным унафэр зыIэщIэлъ 
 теп щэгъуэр а къэхутэныгъэ-
хэм кърикIуахэр къигъэ-
нэIуэным тегушхуащ. Пен-
тагоным  иджыблагъэ 
 утыку кърихьащ 1947 - 2025 
гъэхэм ирагъэкIуэкIа лэ-
жьы гъэм епха дэфтэри 161-
рэ. Абыхэм яхэтщ Мазэм 
лъэтауэ щыта «Аполлон-17» 
уэгу зекIуэм епхахэри.

1965 гъэм ирагъэкIуэкIа 
къэхутэныгъэхэм ятеухуа 
дэфтэрхэр адрейхэм зы-
гуэркIэ къахощ. А илъэсым 
нэхърэ нэхъыбэ «хьэрш 
объект мыцIыху» щалъэ-
гъуа къахуихуакъым. Гъу-
щIым къыхэщIыкIа хьэрш 
кхъухьхэм я къутахуэхэр 

къы зэрагъуэтам нэмыщI, я 
лъагагъкIэ сантиметри 107 - 
122-м нэсын псэущхьэхэр 
абыхэм я Iэгъуэблагъэм 
итащ, я щхьэхэр зыхъумэ 
таж хэр (скафандрхэр) ящ-
хьэрыгъыу. КъагъэнэIуа 
дэф т эрхэм щэнейрэ «къэ-
зылъэтыхь тепщэч» щалъэ-
гъуауэ итщ. А псори Пента-
гоным накъыгъэм и 8-м 
утыку кърихьащ. США-м и 
Унэ Хужьым ахэр нобэр 
къыдэсым ибзыщIащ. 

Ауэ нэхъ шынагъуэ гуэри 
щыIэщ. Мы Iуэхум елэжь 
щIэныгъэлIхэр илъэс зыб-
жанэ хъуауэ мэкIуэд. Хьэр-
шым елэжь IэщIагъэлI 11 
иужьрей зэманым щхьэу-
сыгъуэ зэхуэмыдэкIэ бзэ-
хащ. ЯукIа? Ядыгъуа? 
Езыр-езыру загъэпщкIуа? 
А упщIэхэм я жэуапыр къа-
лъыхъуэ конгрессым хэт-
хэу Кемер Джеймсрэ Бер-
линсон Эрикрэ. 

Зи кIуэдыкIэм игъэгузавэ 
щIэныгъэлI псоми хьэр-
шым зыгуэр щыпсэункIи 
зэ рыхъунум епха къэху тэ-
ныгъэхэр ирагъэкIуэкIыу 
щы тащ. Къэралым а щэ-
хухэр зэрихъумэм къы хэ -
кIыу, мыбыхэм къащы щIар 
зэкIэ  хэIущIыIу ящIыр-
къым, ауэ зи цIэ къитIуахэм 
иджы тепщэгъуэр хагъэ-
зыхь Iуэхум и пэжыпIэр 
 щIамыхъумэну. ЦIыхубэр 

ар ищIэну хуит щхьэкIэ, жа-
Iэнур куэдым зэрахуэ мы-
шэчынур арагъэнщ щIаб-
зыщIыр. ИтIани, умы щIэ-
ныр нэхъ шынагъуэжщ.

Мэлыжьыхьым и 17-м 
екIуэ кIа зэIущIэм США-м и 
президентым и пресс-сек-
ретарым хъыбар зэбгри-
тыкIащ, мы Iуэхум прави-
тельствэмрэ ФБР-мрэ зэ-
гъу сэу зэрелэжьыр жиIэу. 
Ахэр иджыри щогугъ зэман 
кIэ щIым къриубыдэу кIуэда 
щIэныгъэлI 11-м я лIэны-
гъэр зэрымыщIэкIэ зэте -
хуа Iуэхугъуэу къыщIэ кIы-
жыну. КIуэдауэ зи цIэ 
 къраIуэхэм япэ итыр 
 США-м и хьэуа-дзэ къару-
хэм я генерал Маккасленд 
Уильямщ. Ар и унафэщIу 
щытащ «щэху дыдэ» къэ-
хутэныгъэ жыхуаIэхэр щра-
гъэ кIуэкI лабораторэм. 
Илъэс блэкIам и мазае 
лъан дэрэ ягъуэтыжыр-
къым. 

АдэкIэ къокIуэ НАСА-м и 
лэжьакIуэ Реза Моникэ, 
Гарсиа Стивен, астрофизик 
Гриллмайер Карл, физик 
Лоурейр Нуно. КIуэдахэм 
езыр-езыру дунейм ехыжа-
хэр къакIэлъокIуэ. Пса-
лъэм папщIэ, НАСА-м и ла-
бораторэм хьэрэкIытIэхэр 
зэрызекIуэм щелэжьу щы-
та Майвальд Фрэнк. Илъэс 
34-м иту 2022 гъэм дунейм 

ехыжа Эскридж Эми езым 
зиукIыжауэ жызыIэ щыIэщ, 
ауэ Унэ Хужьым щIэсхэм ар 
я фIэщ хъущэркъым. 

 «Нью-Йорк таймс» газе-
тыр 2017 гъэм тепсэлъы-
хьауэ щытащ хьэршым зы-
щышынапхъэ гуэрхэр зэ-
рыщыIэм. Пентагоным ири-
гъэкIуэкIа къэхутэныгъэ 
щэхухэр Трамп Дональд 
 къигъэнэIуэным тезыгъэ-
гушхуар Обамэ Барак «нэ-
гъуэщI планетэхэм цIыху-
хэр зэрыщыпсэур  хьэкъщ» 
зэрыжиIарауэ хуа гъэфащэ 
языныкъуэхэм. Адрейхэм 
Трамп НЛО-м щIытепсэ-
лъыхьыр езым кърихьэжьэ 
Iуэхухэм, псалъэм папщIэ, 
Ираным зэрытеуам, хэ-
кIыпIэ узыншэ зэрахуимы-
гъуэтырщ. Сенатор бзылъ-
хугъэ Тейлор Грин Мар-
джори зэрыжиIэмкIэ, 
щхьэусыгъуэ нэхъыщхьэр 
«Эпштейн къызыкъуиха 
файлхэм» президентыр зы-
гъэпуд куэдыIуэ зэры-
хэтырщ. ЦIыхубэм я щхьэм 
илъыр яхъуэжын папщIэщ 
нэхъыбэм дунейкъутэж 
хъыбар къыщIрахьэжьэ 
 хабзэр. 

«Махуэкум»  и  
къыдэкIыгъуэр  
зыгъэхьэзырар 

ЧЭРИМ Марианнэщ.

Дунейпсо цIыхубэм зэтехуэу ягъэлъапIэ «ЩтапIэ ихьэ-
жахэм я махуэр». Ар хуозэ мэкъуауэгъуэм и 20-м. ООН-м и 
къэпщытэкIэмкIэ, дакъикъэ къэс цIыху 20-м щыпсэу я хэ-
кур ябгынэри, нэгъуэщI щIыпIэ мэIэпхъуэ, яукIынкIэ е 
ягъэтIысынкIэ зэрышынэм къыхэкIыу. 

Я ХЭКУ имысыжхэм я бжыгъэр цIыху мелуани 116-м ноб-
лагъэ, 2026 гъэм къызэрапщытамкIэ. Абыхэм ящыщу мелуан 
70-р къэрал щхьэхуэхэм я гъунапкъэм имыкIыу Iэпхъуэмэ, 
 адрейхэр хамэ къэралхэм макIуэ. И унэр ибгынэн папщIэ, 
цIыхум щхьэусыгъуэ нэхъыщхьэу къыхукъуэкI хабзэр зауэ-
хэрщ. ЩтапIэ ихьэжын папщIэ цIыху зэрыIэпхъукIа къэрал- 
хэм нэхъ къахощ Афганистаныр, Венесуэлэр, Сириер, 
Мьянмэр, Суданыр, Палестинэм хыхьэ Газэ щIыналъэр, Ук-
раинэр. 2026 гъэм тещIыхьауэ къапщтэмэ, Сирием иIэпхъу-
кIахэм я бжыгъэр мин 13-м щIегъу, Суданым - мин 12-м, Укра-
инэм - мини 10-м, Афганистаным - мини 9-м, Конгэм - мини 
8-м, Венесуэлэм - мини 7-м. ЩIэпхъуэжахэм псэупIэ нэхъ 
 щагъуэтхэм яхохьэ Тыркур, Пакистаныр, Ираныр, Колумбиер, 
Германиер. Щхьэж нэхъ пэгъунэгъу къэралым мэIэпхъуэ жы-
пIэми, ущыуэнукъым. 

Политикэ псалъалъэм ипкъ иткIэ, «щтапIэ ихьэжа» лIэу-
жьыгъуэм хохьэ езыр щыпсэу къэралыр абы къыщыхъея 
щытыкIэ гугъум и зэранкIэ ибгынэу нэгъуэщI щIыпIэ Iэп-                   
хъуэр, ар IэщэкIэ зэпэщIэтыныгъэ, дуней къэхъукъащIэ, 
къызыхэкIа лъэпкъым е зэрихьэ диным, къыдалъхуа фэм                   
е зыхиубыдэ цIыху гупым елъытауэ зэхэзехуэн ящIа ирехъу.            
Зи адэ-анэр  къедбжэкIахэм я зым хиубыдэу Iэпхъуа щIэблэ-        
ри «щтапIэ ихьэжахэм» ящыщ мэхъу. Псалъэм папщIэ, 
ищхьэкIэ къэтхьа бжыгъэхэм я зэхуэдитIыр сабийщ. 

Хэхэс хъуным тегушхуэ псори, дауи, щтапIэ ихьэжа защIэу 
щыткъым. Езыхэм я гукъыдэжкIэ я Iуэху нэхъ щыдэкIыну 
зыщыгугъ къэралхэм куэд мэIэпхъуэ. Щхьэхуимыту икIахэм 
ящыщу, зи Хэку зыгъэзэжхэм я бжыгъэр хуэгъэфэщауэ мел-
уани 5-м нэсынщ, зы илъэсым тещIыхьауэ. 

Адыгэм дежкIэ гугъукъым мы псалъэ къызэрыгуэкIым 
къызэщIиубыдэ мыхьэнэм и инагъымрэ и гущIэгъуншагъым-
рэ къыгурыIуэну. Тхыдэр къэгъэнауи, дызэрыт зэманми тхе-
гъэщI цIыху бжыгъэшхуэ, щхьэусыгъуэр нэгъуэщIу щытми. 

«Кавказ Ищхъэрэм 2030 гъэм ирихьэлIэу цIыху мини 110-рэ 
хэщIынущ, - етх «Магас хъыбархэр» къыдэкIыгъуэм. - Кав-
казыр игъащIэ лъандэрэ цIыху бжыгъэм нэхъ псынщIэу щыхэ-
хъуэ щIыналъэхэм хабжэу къокIуэкI, ауэ зэманыр мащIэу 
тоIэзэщIыхьыж а еплъыкIэм. КъэпщытакIуэхэм зэрыхуагъэ-
фащэмкIэ, КИФЩI-м куэд дэмыкIыу цIыху мини 112-м нэс 
иIэпхъукIынущ. Иджыпсту Кавказым цIыху мелуани 10-м нэс 
ису къапщтэмэ, абы хиубыдэ щIыналъэ псоми цIыхуу къахэ-
хъуэр нэхъ мащIэ хъуащ. ЩIэблэ къызыщIэхъуапхъэ ныб-
жьым итхэм ящыщу нэхъыбэ зэрыIэпхъукIхэм ящыщщ Къэ-
рэшей-Шэрджэсымрэ Къэбэрдей-Балъкъэрымрэ».

Урысейм и бжыгъэрыбжэ IуэхущIапIэм (Росстат) къызэ-
ригъэлъагъуэмкIэ, Кавказым цIыху мин 770,1-рэ къыхэхъуэну, 
щыпсэухэр мелуани 10,7-м нэсыну ущыгугъ хъунущ 2036            
гъэм ирихьэлIэу. Ауэ а бжыгъэм хэщIу, цIыху мелуани 9,8-рэ 
фIэкIа къэмынэнри Iуэхум хэлъщ. 

Тхыдэ тхылъхэм дащыхэджыхькIэ, Хэкур зыфIагъэкIуэда-
хэм дахуэщыгъуэу, ди хъуреягъкIэ зыщытплъыхьмэ, ар езы-
хэм я гукъыдэжкIэ зыбгынэхэм я бжыгъэм зэрыхэхъуэр ди         
нэгу щIокI… Узэгупсыс хъун куэд хэлъщ мы Iуэхум.

Иджыблагъэ интернет хъыбарегъэ щIа-
пIэхэм щызэбгратыкIащ Израилым и дзэ 
ЦАХАЛ-м хэкIыжа щIалэм жиIэжахэр. Па-
лестинэм щекIуэкIым гущIэгъу нэкIэ узэре-
плъым къыдэкIуэу, абы лей зэ ры щы-
зэрахьэр захуагъэу къызыщагъэхъуахэм я 
гупсысэкIэми зыщыбгъэгъуэзэныр щхьэ-
пэщ.

 
«ПАЛЕСТИНЭМ щызекIуэ цIыху псори къы-

зэрытлъытэр террористут, - игу къегъэкIыж 
щIалэм. - Дзэм сыкъыхэкIыжа нэужьщ Iуэхур 
зыIутыр къыщызгурыIуар. Зауэм сызэры-
хэтрэ, си фIэщу сегупсысырт Газэм дыщы-
зэуэныр ди Хэкур фIыуэ зэрытлъагъум и 
щыхьэт екIуу, езы дызэ зауэхэми дапэщIэу-
вэну фIэкIа, нэгъуэщI Iэмал къытхуамыгъэ-
науэ. Абдежым щы зетхьэ лIыгъэм тхыдэми 
пщIэ къыщыт хуилэжьыну. Газэм щедгъэ-
кIуэкIа зауэр  хабзэ гуэрым тетауэ пхужыIэ- 
нукъым. «Граждан цIыхубэ» жыхуаIэ пса-
лъэр къэд гъэ сэбэпыххэртэкъым. «Мыб-
дежым фи   Iэп хъукI» зыжраIахэр а унафэм 
ще мы дэIуа кIэ, къэна псоми ди Iэщэхэр яте-
дгъэпсэну дыхуиту къэтлъытэрт. Армэ кIуэ-
гъуэм хиу быдэ ныбжьхэрт дызэзауэр, ауэ 
«армэ кIуэгъуэм» хедгъэубыдэрт илъэс 16-м 
щегъэ жьауэ 60-м нэса псори. 

Си унафэм щIэтхэм яукIа цIыхухэм я нэ-
хъыбэм Iэщэ яIыгъакъым. Дызэзауэр хэтми 
щыдмыщIэ къытхуихуэрт: унэ зэхэкъутахэм 
зыгуэр щызепщыпщэу тлъагъумэ, ар цIыхун-

кIи мыцIыхункIи хъунут. Плъырым и нэр 
зызыгъэхъей гуэрым тохуэри  йоуэ, шэр зыте-
хуэр хэтми сытми тщIэркъым. 

 «Хьэ зекIуапIэ» жаIэри зыгуэр щыIэт аб-
дежым, Израилым и сэлэтхэм я хэщIапIэм 
пэгъунэгъуу. Журт сэлэтхэм я гъунапкъэм 
ибэкъуа псори асыхьэтым яукIырт, итIанэ аб-
дежым хьэхэр къыщызэхуэсырти, хьэ дэ хэм 
егъурт. Арат «хьэ зекIуапIэ» щIы фIа щар. 

Израилым и зауэлIхэр телефонкIэ щы зэп-
салъэкIэ, «фIейхэр» жаIэрт Палести нэм 
щыщ  хэм щхьэкIэ. «Газэм щакIуэ сокIуэ» псэ-
лъафэр къыщежьар абдежырщ. 

ЩIэпхъуэжахэм я унэхэр яубыда нэужь, 
зыхуей хьэпшыпхэр къыщIанэрт, адрейхэр 
къыщIадзырт. Уэрамхэр бамэм зэщIищ тауэ 
апхуэдэт, шыдхэр щыгъуахъуэу. Ауэ псоми 
уосэ». 

ЩIалэр унэм зыгъэпсэхуакIуэ кIуэжа 
нэужь, и унагъуэр къеупщIауэ жеIэ: «Сыт Га-
зэм щыIэ унэхэр щIагъэсыр?» «Жэуап есты-
факъым, - зыкъеумыс щIалэм. - Зыри шына-
гъуэ къабгъэдэкIыртэкъым абыхэм, ауэ фэ-
тэрхэм куэдрэ мафIэ щIадзащ.  Хуэмурэ псо-
ми къагурыIуащ зауэр Нетаньяху и щхьэ Iуэху 
къудейуэ зэрыщытыр. Нобэ сэ сригушхуэ-
жыркъым Израилым сы  зэрыщыщым. 
Уеблэмэ абы сытоукIытыхь. Европэм сыщы-
щы Iам, я унэхэм нып къыфIэзыдзэхэм се-
хъуапсэрт, я Хэкур фIыуэ зэралъагъум 
щхьэкIэ. Сэ си унэ гупэм зэи къысхуфIэдзэну 
къыщIэкIынкъым си къэралым и ныпыр». 

Газет тедзэгъуэм ирихьэ-
лIэу, дуней хъурейм зи цIэр 
фIыкIэ хэIуа къыдэкIыгъуэ-
хэр зэдгъэцIыху ди хабзэщ. 
Нобэ и чэзущ Инджылызым 
щаубла, дызэрыт зэманым 
Америкэм къыщыдэкI «Эко-
номист»-м. 

1843 гъэм уней газету гъуэгу 
теувауэ щытащ зи гугъу тщIыр. 
Иджы мэрем къэс традзэ 
къыдэкIыгъуэр езыр журнал-
кIэ зоджэж, лъэныкъуэ куэд 
къы зэрызэщIиубыдэм къы хэ-
кIыу. ЦIыхубэр пэжкIэ щыгугъ 
зэпытщ «Экономист»-м, ап-
хуэ диз илъэсым и пщIэр кIэ-
рымыхуауэ. Ар зэрихъумэ Iэ-
малхэри гъэщIэгъуэнщ. 

Бжыгъэхэр зи лъабжьэ Iэ-
мэпсымэхэр къызэрежьэрэ, 
«Экономист»-р тхылъымпIэу 
зэ рытрадзэ бжыгъэм хъар-
зынэу хэщIащ. ИтIани, элек-
трон къыдэкIыгъуэхэр, видео-
хэр, къинэмыщI нобэрей жур-
налист Iэмалхэр хэту, мы газе-
тым щIэджыкIакIуэ мелуан 
35-м нэс къызэщIеубыдэ. Мы 
газетыр зэрызэрахьэ щIыкIэм 
нэхъ дыкъэзыгъэуIэбжьауэ 
 хэ лъыр сыт жыпIэмэ, абы къы-
техуэ тхыгъэхэм журналистым 
и цIэр зэрыкIэщIамытхэрщ. 
«Экономист»-м мыр етх», - ап-
хуэдэущ я хъыбархэр утыкум 
зэрырахьэр. Дэтхэнэ къы дэ-
кIыгъуэри цIэрыIуэ зыщIыр 
ад рейхэр зытемыгушхуэ гуэр 
къызэрытридзэрщ. Е, нэхъ 
 пэжу жыпIэмэ, куэд зыте мып-
сэлъыхьыф Iуэхугъуэхэм я 
щхьэ зэрытрачырщ. Уегуп сыс-
ми, тхыгъэхэм журналистхэм 
я цIэр зэрыкIэщIэмытым абы 
и пщIэм хигъахъуэ фIэкIа, хи-
гъэщIыркъым, япэрауэ. ЕтIуа-
нэрауэ, «фэжагъуэ къэхьын» 
узу дэ дызыщыщтэм къызэ ре-
лын Iэмал мыбыхэм къызэра-
гъуэтам шэч къытевмыхьэ. 
Мыбы къытехуэхэр зытхар зэ-
рабзыщIыр зигу иримыхь щы-
Iэщ, дауи, жэуаплыныгъэ ира-
гъэхьэну Iэмал зэрамы-
гъуэтым щхьэкIэ. Ауэ къыдэ-
зы гъэкIхэм я еплъыкIэми 
хьэ тыр игъуэтыпхъэщ: цIэ зы-
кIэ щIэ мыт тхыгъэхэр цIыху-
бэм я  макъыу къэплъытэну 
 нэхъ тыншщ, «псоми мыр я еп-
лъы кIэщ» жыпIэ хуэдэу. Зыт-
хар хьэрф къудейкIэ къыща-
гъэлъагъуи щыIэщ, е тхыгъэр 
зейр цIыху цIэрыIуэмэ, ап хуэ-
дэхэр ябзыщIыркъым. Езыхэм 
я журналистхэм я цIэ-унэцIэр 
сыт щыгъуи щIэхъумауэ къо-
нэ. 

«Экономист»-м и хъэтIыр 
къуегъэцIыхуж абы и тхэкIэм 
ауан щабэ зэрыхэлъымрэ зи 
гугъу ящI Iуэхугъуэхэм ехьэкI-
къехьэкI хэмылъу и цIэ ды-     
дэр къызэрыраIуэмкIэ. Уеб-
лэмэ къэрал унафэщIхэм хуи-
ту зэратепсэлъыхьым къы хэ-
кIыу, газетыр щIэх-щIэхыурэ 
хеящIэ пащхьэм къыщохутэ.

«Щабэу еубгъу, ауэ ущыжеину къу-
рэщ» жиIэу псалъэжь гуэр яIэщ 
урысхэм, мурадыфI зимыIэр къыуа-
гъэцIыхуну щыхуейм деж къагъэсэ-
бэпу. «Езым фIимыгъэжар хьэрэмщ», 
- жыдоIэ адыгэхэм, «делэхэм яфIэкI 
губзыгъэу» зыкъыщытщыхъужым 
деж. Ауэ дэри къытфIэкIхэр щыIэщ. 

«ХЭТ гугъу нэхъ уезыгъэхьыр?» - 
жаIэу иджыпсту зыгуэр къыдэупщIмэ, 
дэтхэнэ зыми ди цIыхугъэ, благъэ, лэ-
жьэгъу, гъунэгъу ирехъу, дызы дэ мы-
тынш щхьэхуэфI гуэр ди нэгум къы-
щIэувэнущ. Къыдалъхуа фIым зригъэу-
жьыну Iэмал зэзымытыжыф, ауэ щы-
хъукIэ, ар къызэхъулIэхэр «дунейм 
те зы хуж» цIыхухэм иджырей психо-
логие щIэныгъэр «манипулятор»-кIэ 
йоджэ. Мы гъэм илъэси 105-рэ ири-
къунущ дызытепсэлъыхь хьэлым и зы 
Iыхьэ дэтхэнэ зыми зэрытхэлъымрэ ар 
зэрыпхъуэжыну Iэмалхэмрэ япэу теп-
сэлъыхьа американ психолог Шост- 
ром Эверетт. «Человек-манипулятор» 
зы фIища Шостром и тхылъыр Iэрыт-
хыу кърахьэкIыу щытащ, яхузэрымы-
гъэ гъуэту. Уеблэмэ 2008 гъэм урысыб-
зэкIэ къыдэкIари зэдзэкIыгъэ нэгъэ са-
уэ  къалъытэркъым, апхуэдизкIэ цIы ху-
бэр зыхуэныкъуэ Iуэхущ щIэны гъэ лIыр 
япэу зытепсэлъыхьари. 

Шостром зэрыжиIэмкIэ, мащIэ-куэд-
ми, дэтхэнэ зыми тхэлъщ адрейхэр зэ-
хэзехуэн дэзыгъэщI хьэлыншагъэ 
 тIэ кIу. Ауэ щхьэж зы лIэужьыгъуэ гуэ-
рым нэхъ тыдогъащIэ. Мыхьэнэм зеб-
гъэубгъумэ, езыр зыхуейр кIуэцIрызы-
гъэкI зэпытырщ манипулятору къэп-
лъытэнур. Зыми фIэмылIыкIыу, е уеб-
лэмэ, я гуапэ зэрымыхъунур ищIэу, 
езым и еп лъыкIэмрэ нэхъ къищтэмрэ 

Ныпыр  къысхуфIэдзэнукъым

Зытхар 
мынаIуэу

Си унэжь - 
дакъэжь мафIэ

Узымыгъэтынш хьэлыр 
хъуэжыпхъэщ

япэ изыгъэщ, зыхуейр адрейхэм къа-
пызых цIыху псори апхуэдэщ. Шостром 
зэреп лъымкIэ, апхуэдэ зэхэтыкIэр жы-
ла гъуэм хьэл хуэзыщIар цIыхур ахъшэ 
къызыпыкIыпхъэ хьэпшыпу зыгъэува, 
щэн-щэхуэныр хабзэ нэхъыщхьэу зыу-
къуэдия бэзэр зэхэтыкIэрщ. 

Дауи, шэч хэмылъу, Iуэхур зыхуей хуэ-
зэн папщIэ, абы нэхъыфIу хэзыщIы-
кIым и унафэр япэ игъэщыпхъэщ. Пси-
хологыр зытепсэлъыхьыр нэгъуэщIщ. 
Езыр-езыру зи гъуэгур зылъэхъэж, къы-
далъхуа кууагъымрэ дахагъымрэ зы-
IэщIэкIуэдэж цIыху зэрызумыгъэхъу-
нырщ Шостром гу зылъыуигъэтэну зы-
хуейр. Мы хьэл мыгъуэм щыщу пхэ лъыр 
зэрыхъукIэ нэхъ псынщIэу зыгурыбгъа-
Iуэу, абы къыпэщIэт «зызыузэщI» лIэу-
жьыгъуэм узэрыхуэкIуэным ухущIэ-      
къун хуейщ. УрысыбзэкIэ «актуализа-
тор» псалъэм кърагъэзэгъа иужьрей 
хьэлыфIым япэу и гугъу ищIын щIэзы-
дзар Шостром и егъэджакIуэ, «гумани-
тар психологие» унэтIыныгъэм и лъаб-
жьэр зыгъэтIылъа Маслоу Абрахамщ. 
ЗиузэщIыным нэхъ тезыгъащIэ цIыхур, 
япэрауэ, адрейхэм нэхъ гушхуауэ яб-
гъэдэтщ, гъащIэм дзыхь зэрыхуищIым 
къыхэкIыу. Ар зэлIалIэр езым хуэдэхэм 
фIы защIэкIэ зэрадекIуэкIынырщ, ахэр 
хьэпшыпу къилъытэу, къапыкIыныр 
 къаIэщIигъэкIыу аракъым. 

Шостром зэреплъымкIэ, манипуля-
торкIэ узэджапхъэр къобгъэрыкIуэ зэ-
пыту къыббгъэдэтхэм я закъуэкъым. 
НэгъуэщIым и пIэ имыувэф, иувэнуи 
хуэмей, зыми фIэмылIыкI псори хеу-
быдэ мы лIэужьыгъуэм, ар зи макъыр 
дэ зышей унафэщI, е къарууншафэ 
зытригъауэурэ, езыр зыхуейм щхьэхуи-
мыту уезыхулIэ «щэху бзаджэ», е «зи-
гъэщIалэжьу» и пщIэ хэIэтыкIам ухуэ-
зыгъэпщылI щхьэхуэфI ирехъу. «Дэ 
къыдгуроIуэ манипуляторым фIыуэ 
 зэ рызимылъагъужыфри, къыдалъхуа 
зэфIэкIыр насыпыфIэу зыкъилъы тэ-
жыным зэрыхуимыгъэлэжьэфри, - етх 
Шостром. - Абы псэуныгъэм хи щIы хьы-
фыр зы закъуэщ: адрейхэм якIэ лъып-
лъыныр. Уегупсысмэ, апхуэдэу уэри, 
сэри - псори дыщытщ. Иджырей цIы-
хум нэхъ къыбгурымыIуэ дыдэу хэлъри 
ар зыIэщIэмыкIыф бэлыхьри сыт жы-
пIэмэ, хузэфIэмыкI щымыIэу, дунейр 
зэрызэхэлъ щIыкIэм апхуэдиз хи-
щIыкIрэ пэт, ар езыр и щхьэм сэбэп зэ-
рыхуэхъужыфыну Iэмалхэм яхуэкъэп-
лъэнэфу къонэ». 

 «УфIыну нэхъ тыншщ, уIеин нэхърэ», 
- жаIэ адыгэхэм. Шостроми аращ и 
тхылым щыжиIэр, ауэ ар къызэрыб-
гурыIуэ къудейм уи хьэлыр ихъуэжыр-
къым: узэлэжьыжын хуейщ, уи зэран 
зыми емыкIын хуэдэу. 

Хьэршым  кIэлъыплъхэр  мэбзэх

Бжыгъэр зи лъабжьэ 
технологием псынщIэ ды-
дэу зыщиужь иджырей 
дунейм зэхъуэкIыны гъэн-
шэу къанэ лъапIэныгъэ-
хэр щыIэщ. Абыхэм ящыщ 
зыщ гъунэгъум дэIэпы-
къун зэрыхуейр, ар ди 
цIыхухэм хьэлыфIу зэра-
хэлъыр. Апхуэдэ гулъытэ 
гуапэм и щапхъэ наIуэщ 
«Урысейм щIыхь зиIэ и 
 донор» цIэ лъапIэр зы хуа-
гъэфэща, къэрал кIуэцI 
IуэхухэмкIэ къулыкъущIа-
пIэм илъэс 20-м щIигъукIэ 
пэрыта Джэдмышх Борис.

БОРИС иджыри студенту 
лъы итын щIидзащ. Балигъ 
гъащIэм зэрыхэбакъуэри, 
хьэл хуэхъуауэ, цIыхухэм 
ядэ  Iэпыкъуну Iэмал иIэмэ, 
блигъэкIыркъым. Абы хэлъ 
гумащIагъымрэ гущIэгъум-
рэ къапэкIуа IуэхуфIщ ар. 
Илъэс куэд лъандэрэ щIэх-
щIэхыурэ макIуэ лъы щы-
хаш станцым, абы ит лъым 
зыгуэрым и гъащIэр къы-
зэрыригъэлынур хьэкъыу 
пхыкIауэ ещIэри.

Абы къыхэкIыу къэралым 
и донор зэщIэхъеены-

гъэмрэ узыншагъэр хъу-
мэнымрэ зегъэужьыным 
илъэс куэдкIэ хуищIа хэлъ-
хьэныгъэм къыпэкIуащ и 
цIэ лъапIэр. Ар къыпфIа-
щын папщIэ лъы пщIэншэу 
40-рэ е нэхъыбэрэ птын 
 хуейщ. Ар хузэфIэкIащ Бо-
рис

Джэдмышх Борис зыпэ-
рыта IэнатIэри жылагъуэ 
зэIузэпэщыныгъэм, хабзэр 
ягъэзэщIэным епхащ. Абы 
МВД-м лэжьэн щригъэ-
жьащ, итIанэ илъэс куэд- 
кIэ Шэджэм щIыналъэм 
участковэу щыIащ. Къу-
лыкъу щищIа илъэсхэм 
къриубы дэу ар куейм щып-
сэухэм ядэ  Iэпыкъуащ, гу-
гъуехь хэхуахэм защIигъа-
къуэу, апхуэдэуи и лэжьэ-
гъухэр къыхуэарэзыщ пщIэ 
яхуищIу зэрахэтам папщIэ.

Илъэс 20-м щIигъукIэ 
лэжьа нэужь, Борис пенсэм 
кIуащ. Ауэ абы и Iэр зэте-
дзауэ тIысыжакъым, иджы-
ри цIыхухэм сэбэп яхуэ-         
хъуу къогъуэгурыкIуэ, лъы 
тынри щигъэтакъым. Ар и 
щапхъэщ жэуаплыныгъэ 
зы хэлъ цIыху нэсым.

Борис зрикIуэ гъащIэ 

гъуэ гуанэм щIэгъэкъуэн 
щых уохъу и унагъуэ быдэр. 
Илъэс 24-рэ мэхъу Ма-
ринэрэ абырэ унагъуэ 
 зэ ры зэдаухуэрэ, абыхэм 
бынитху зэдапIащ. Бынуна-
гъуэ лъэрызехьэм зэгу ры-
Iуэныгъэр, дэIэ  пы къу ны-
гъэр, гущIэгъур, хабзэр щы-
тепщэщ.

Борис кърихьэжьэ сыт 
хуэдэ Iуэхури Маринэ де-
Iыгъ. Уеблэмэ пщIэншэу 
лъы итурэ сымаджэхэм зэ-
ра дэIэпыкъур къыдищтауэ, 
бзылъхугъэми щIэх-щIэ-
хыурэ лъы ет, абыи «Уры-
сейм щIыхь зиIэ и донор» 
цIэр къызэрыфIащынур ди 
фIэщ мэхъу. 

Джэдмышх Борис и 
лэжьэгъухэмрэ и цIыхугъэ-
хэмрэ къыхагъэщ и щэ ны-
фIагъыр: ар зэи щIы хьым 
хущIэкъуакъым, атIэ хэти 
дэIэпыкъуну гурэ псэкIэ 
 хуейуэ къекIуэкIащ икIи 
иджыри къыздэсым абы 
тетщ. Абы и гъащIэ гъуэ гур 
IуэхугъуитIым те щIы хьащ - 
хабзэр хъу мэ нымрэ цIыху 
гъащIэр къегъэлынымрэ.

ДЗЫХЬМЫЩI Даринэ. 

ЛъыкIэ ядогуашэ

Тхыдэм уриплъэжмэ, хыболъагъуэ джэ-
гуакIуэ-уэрэдусхэм я дуней тетыкIар. 
Абыхэм жылагъуэм щагъэзэщIа къалэ-
ным, цIыхубэм къыхуахьу щыта щхьэпа-
гъым ди щэныгъэлI, тхакIуэ, къэхутакIуэ 
куэд тетхыхьыжащ. Абыхэм я лэжьыгъэ-
хэм сриплъэжу, сыхуейт ди щIалэгъуалэм 
иджыри зэ ягу къэзгъэкIыжыну джэкIуа-
хэм я шыфэлIыфэр, абыхэм зэхалъхьауэ 
ди деж къэса уэрэдыжьхэм ящыщхэр, 
 хъыбархэр. ДжэгуакIуэхэм ди лъахэр къы-
зэхакIухьырт, хьэгъуэлIыгъуэхэм ущри-
хьэлIэрт, цIыхухэр ягъэджэгуу. Абыхэм я 
джэгухэм купщIэшхуэ яхэлът, цIыхум зри-
гъэузэщIырт. ДжэгуакIуэхэм лIыхъужьхэм 
 уэ рэд хузэхалъхьэрт, зауэ екIуэкIам гъыб-
зэ траусыхьыжырт («Къэбэрдей жэщте-
уэ»). Абы  хэм нэгъуэщI къалэни ягъэза-
щIэрт: здэ щыIа щIыпIэхэм хъыбархэр 
 кърахырт, къэ хъуа-къэщIахэр цIыхубэм 
лъагъэ Iэ сырт.

ПАСЭ зэманым усэным хуэгъэпсахэм 
 Кавказым ис лъэпкъ зыкъомыр ашугкIэ 
еджэу щытащ. Азие Курытым апхуэдэм 
щхьэкIэ акын жаIэ, урысхэр зэреджэр ско-
морохщ, украинхэр - кобзарщ, нэмыцэхэр - 
шпильманщ, инджылызхэр - скальдщ, фран-
цузхэр - жонглерщ. Хьэлэмэтщ а лъэпкъхэм я 
псалъэ зэмыщхьхэм зэтехуэу зы зэрахэлъыр. 
Скоморох, жонглер, шпильман - а псоми, 
щхьэж и бзэкIэ, «джэгу» е «гушыIэ» псалъэ 
лъабжьэ къыхыбогъуатэ. Ады гэ хэми джэ-
гуакIуэ псалъэр къызыхуагъэ сэ бэпыр аращ  
икIи адыгэ джэгуакIуэхэм я IуэхущIафэрэ ду-
ней тетыкIэкIэ урыс скомороххэм, украин коб-
зархэм, нэмыцэ шпильманхэм, француз 
жонг лерхэм, кIэщIу жы пIэмэ, нэгъуэщI 
лъэпкъ куэдым я джэгуа кIуэ хэм я лэгъущ, я 
къуэшщ.

Адрей лъэпкъ куэдым къахэкIауэ джэгуа-
кIуэныр зи IуэхущIафэхэм хуэдэ дыдэу,      
адыгэ джэгуакIуэхэр хэку гъэбжьыфIэу 
 псэуащ. ИкIи адыгэ жылагъуэм дежкIэ мы-
хьэнэшхуэ зиIэ къалэн ягъэзащIэу щытащ.

Пасэрей адыгэхэм я дунейм джэгуакIуэ-
хэм пщIэ лей щаIэт. ДжэгуакIуэ гупыр е, нэ-
гъуэщI мыхъуми, зи закъуэр щыIэн хуейт 
 дэтхэнэ жылагъуэ Iуэхушхуэми, унагъуэ Iуэ-
хуу дауэдапщэ зращIэкI хабзэу щыт куэдми. 
Дунейр мамыррэ цIыхубэр губгъуэ лэжьы-
гъэ гуэрым пэрытмэ, ахэр лэжьакIуэ гъэ-
гушхуэт, зэштегъэу Iэзэхэт: я хъыбархэмкIэ, 
джэгукIэхэмкIэ цIыхубэр лэ жьэным хуагъэ-
псырт, IуэхущIэгъуэр икIамэ, зыгъэпсэху-
гъуэм деж гушыIэ дахэкIэ, псалъэ шэрыуэхэм-
кIэ, уэрэд гъэщIэгъуэнхэмкIэ,  макъамэхэмкIэ 
трагъэурт. Унагъуэ гуэрым е жылэм дауэда-
пщэ яIэмэ (нысашэ, унэ тхьэ лъэIу, вакIуэ-
ихьэж, н.къ.), джэгуакIуэхэр  хъуэхъуакIуэт, 
уэрэдгъуот, пшынауэт, джэгу къыщызэIуах-
кIэ, ахэр икIи пшынауэ-пхъэцIычауэт, икIи 
къэфакIуэт, икIи хьэтиякIуэт. 

ЩIэблэ къэхъум дежкIэ абыхэм къаIу-
рылъэлъ анэдэлъхубзэ дахэр бзыпхъэт, я 
псалъэр гъэсэн Iуэхум дежкIэ щIэгъэкъуэн 
пэжт, ущие щыпкъэт. Хэкум гузэвэгъуэ илъ 
щыхъукIэ, цIыху цIыкIум я гур къэзыIэтыжыр 
ахэрат, зауэм деж абыхэм лIыхъужь уэ-
рэдыжьрэ хъыбарыжькIэ зауэлIыгур ягъэ-
быдэрт, шууейхэм зекIуэ ядежьэрти, уэрэ-
дыщIэу яусымкIэ нэхъ хахуэу ялъэгъуахэр 
ягъэлъапIэрт, нэхъ хуэмыхуу гу зылъатахэм 
ящIэнакIэрт, лIыгъэ хэлъу зауэм хэкIуэда- 
хэм я цIэхэр мыкIуэдыжыну уэрэдкIэ тхы-     
дэм къыханэрт. ДжэгуакIуэр хэтын хуейт 
 уIэгъэ зытелъ е уз бзаджэ зэуэлIахэм хуащI 
щIэпщакIуэми, нысашэми, щауэишыжми, 
дэтхэнэ зы тхьэлъэIуми. ХэкулI дунейм ехыж 
щыхъукIэ, абы и хьэдэщIэлъхьэри джэгуа-
кIуэншэу зэфIэкIыртэкъым. Хъыбару зе кIуэ-
хэм, тхыжауэ щыIэхэм къазэры хэщыжымкIэ, 
зэман гуэрым хабзэу щытауэ къыщIэкIынущ 
лIыхъужь хьэдэр джэгуакIуэхэм яуса уэрэд-
кIэ щIалъхьэжу.

АбыкIэ тегъэщIапIэхэм ящыщ хъунущ, пса-
лъэм папщIэ, ХIХ лIэщIыгъуэм и япэ Iы хьэм 
зауэлI хахуэ Хъуэджэбердыкъуэ Мыхьэмэт и 

хъыбарым къиIуатэр: а лIыхъужьыр уIэгъей 
хъуауэ шэр къыщыхахыжым, джэгуакIуэхэм 
макъамэ нэжэгужэ хуаусыгъауэ жеIэ хъыба-
рым (а макъамэр ди деж къэсащ); ауэ иужь-
кIэ кIэщIу и псэр хэкIати, абдежым  гъыбзэ 
уэрэд щыхузэхалъхьэри абыкIэ хьэдэр пщIан-
тIэм дахащ, жи. Абы зыкъомкIэ тохуэ Аж-
джэрий и къуэ Кушыку и хъыбарым къиIуа-
тэр, нэгъуэщI зыкъомри. 

ИщхьэкIэ зи гугъу тщIахэм нэмыщI, 
иджыри къалэн зыбжанэ игъэзащIэу щытащ 
джэгуакIуэм. Абыхэм ящыщ зыщ ар лъэпкъ 
тхыдэм и «дыщэ пхъуантэм» и хъумакIуэу 
зэрыщытар. СулътIан Хъан-Джэрий мып-
хуэдэу къеIуэтэж: пщы лIакъуэу тIу зэдауэ 
 хъуат зи къуэпсыр нэхъ куур яхузэхэмыгъэ-
кIыуи, хеящIэ яхуэхъуну зыхуагъэфэщар 
джэ гуакIуэрщ. ПщитIым яку укъыдэхутэ-         
ныр Iуэху цIыкIутэкъым, ауэ джэгуакIуэр 
пэжым тету Iуэхум бгъэдыхьэщ, лIакъуэ зэ-
дауитIыр уэрэдыжьхэм къызэрыхэщ щIы -
кIэр къихьри, и псалъэм къыпадзыжын 
щымыIэн хуэдэу Iуэхур зэфIихащ.

ДжэгуакIуэр лъэпкъым и тхыдэм къыхэ-
хъу кIуащ, икIи абы и къэхъукIэм, и зыузэ щIы-
кIэм, иужькIэ зыхуэкIуэжам тхыдэ щхьэ хуэ 
иIэжщ. Къапщтэмэ, мажусий динри гъуаз-
джэ лIэужьыгъуэхэри щызэдэгъуэгурыкIуа 
лъэхъэнэм (синкретизм), дэ ищхьэкIэ жытIам 
хуэдэ къалэн игъэзащIэу джэгуакIуэ щыIа-
къым. Ауэ а зэманым щыIащ я зэчийкIэ цIыху 
къызэрыгуэкIхэм къащхьэщыкI усэрэжхэр, 
тхьэгурымагъуэхэр, щхъухьпсыхьзехьэхэр. 
Ахэр псалъэм, къэкIыгъэхэм, хьэпшып гуэр-
хэм ириIэзэрт, дауэдапщэ ящIырт.

ДжэгуакIуэм и пщэрылъхэм мажусий 
хуэIухуэщIэ зыкъом къыхэнами, и къалэн 
 нэхъыщхьэр эстетикэм ехьэлIа мэхъу. Абы 
нэхъыбэкIэ нэхъ хуэныкъуэу щытыр жыла-
гъуэм бжьыпэр щызыубыдхэрат - тепщэны-
гъэ зыгъуэта зекIуэлIхэр, зауэлIхэр, абыхэм я 
пашэхэр. Апхуэдэхэм дежкIэ псалъэ шэрыуэм 
хуэIэзэ цIыхухэр ауэ зэштегъэу къудейтэ-
къым, сыту жыпIэмэ, и тепщэныгъэр зыгъэ-
быдэну пылъыр сыт щыгъуи хуэныкъуэщ и 
лIыгъэр зыIуатэу ар зыгъэину и лъабжьэр 
абыкIэ лъэщ зыщIынхэм. Апхуэдэ цIыхум и 
псалъэм куэдкIэ елъыта мэхъу зекIуэлIым        
и цIэр зэрыIунри мыIуххэнри. Абы къыхэкIыу, 
щIэныгъэлI зыкъомым зэрыжаIэмкIэ, зекIуэ 
гупым ящIыгъуу къэзыкIухь усакIуэ-уэрэд-
гъуор джэгуакIуэ лIэужьыгъуэхэм ящыщ 
 нэхъ пасэрей дыдэхэм языхэзщ.

ДжэгуакIуэм я псалъэр гуимыхужт, шэ-
рыуэт, лъэщт. Иджыри зэ къытедгъэзэ жын-
щи, джэгуакIуэм адыгэ гъащIэм увы пIэшхуэ 
щиубыду зэрыщытам и шэсыпIэщ нобэми 
IуэрыIуатэми жьабзэми къыхэнэжа Iуэры-
IуатэхэкIыу абыхэм я щIэину ябж псэлъафэ-
хэр, хъуэхъухэр, хъуэнхэр, нэгъуэщIхэри. ЦIы-
хубэм къафIэщIырт джэгуакIуэхэм мэгъу 
 гуащIэ яIэщIэлъу, тхьэхэр я пашэгъуу, абы 
щхьэкIэ ахэр ирагъэблагъэрт сыт хуэдэ        
I уэху адыгэм имыIэтми. ДжэгуакIуэм и пса-
лъэм пщIэ сытым дежи хуищIу щытащ, 
щысхьу, лей къимыпсэлъу, купщIафIэрэ блэ 
шэрэзым хуэдэу идзу. 

Псалъэр зэрагъэIурыщIэм, ар щыпкъэу, 
екIуу, дахэу зэрагъэIэрыхуэм и щыхьэтщ, абы 
джэгуакIуэхэр хуэIэзэу, хуэIэижьу зэры щы-
там. ДжэгуакIуэм и псалъэ ухуэкIэ-гъэп сы-
кIэм къыбжеIэ адыгэм псалъэхуэ Iэзэр, жьэ-
нахуэр, IуэрыIуэдз щыпкъэр фIыуэ  ялъагъуу, 
пщIэ хуащIу зэрыщытар, щIэблэр а  щапхъэм 
щIапIыкIыу къызэрыгъуэгурыкIуар. Ар джэ-
гуа кIуэ щэнти, гъэсэныгъэ IуэхукIэ зы щап-
хъэт. 

Къыхэгъэщыпхъэщ, джэгуакIуэр мышы-
нэу, икIуэт имыщIэу зэрыщытар. Псалъэ-
жьым зэрыжиIащи: «Псалъэр пшэщIмэ, ша-
бзэщ, бдзымэ, мывэщ». ДжэгуакIуэм и Iэщэ 
нэхъыщхьэр – псалъэрщ. Аращ щIыр кIэрэ-
хъуэху, нэхъыщхьэу дунейм тетынур - пса-
лъэкIэ цIыхур пхуэукIынущ, псалъэкIэ цIыхур 
бгъэхъужыфынущ. А хабзэм тетащ джэ гуа-
кIуэхэр, икIуэт ямыщIэу ем пэщIэту, цIыхугур 
фIым къыхуагъэушу, щIэблэр ягъасэу. 

КIЫЩ  Алихъан. 

Адыгэ джэгуакIуэхэм 
ягъэзэщIа  къалэнхэр

Командэхэр

 «Тэрч»
«Логоваз»
«Малка»
«Спартак-Д»
«Урыху»
«Ислъэмей»
«Яникой-1961»
«Искра»
«Псыкуэд-Марвил»
«Бедик»
«Черкес»
«7 Вершин-Шалушка»

1.
2.
3.
4.
5.
6.
7.
8.
9.
10.
11.
12.

ПэщIэдзэ джэгугъуэхэм ящыщу зэIущIэ зыбжанэ ща-
гъэIэпхъуа Къэбэрдей-Балъкъэрым футболымкIэ и мы-
гъэрей чемпионатым иджы ахэр щрагъэкъуж. Аращ 
къызыхэкIар блэкIа тхьэмахуэм и зыгъэпсэхугъуэ махуи-
щым командэхэм я нэхъыбэр тIорытIэ губгъуэм къихьэн 
хуей зэрыхъуар.

МЭРЕМ кIуам, Урысейм и махуэм, япэу джэгупIэ губгъуэм 
къихьащ мыгъэрей зэхьэзэхуэм псори щыхэзыгъащIэ «Тэр-
чыр». Лэскэн районым абы къыщыпэплъэрт зэпеуэм щыпа-
шэхэм ящыщ «Урыхур». АрщхьэкIэ зэпэщIэтыныгъэ гуащIэ 
щыIауэ пхужыIэнукъым. Джылахъстэнейм къикIахэр 3:0-у 
зэрытекIуар абы и щыхьэтщ. 

Ерыщу щызэпэщIэтар Налшыкщ. Къэбэрдей-Балъкъэрым 
и къалащхьэм къэкIуа «Малка»-м зигъэхьэщIэну зигъэхьэзыр-
тэкъым икIи абы и пашэ Умар Азэмэт ебгъуанэ дакъикъэм 
 Балъкъ Iуфэ къикIахэр япэ иригъэщащ. Зы тэлай нэхъ 
дэмыкIыу Курдыгъу Къантемыр «Спартак-Налшыкым» и щIа-
лэгъуалэм я гур къызэригъэгъуэтыжащ, бжыгъэр зэхуэдэ 
ищIыжри. Аргуэру дакъикъэ зыщыплI дэкIри, ПщыукI Аслъэн 
«Малка»-р япэ иригъэщыжащ. Апхуэдэ щIэдзэкIэр икъукIэ 
удэзыхьэхт икIи абы еплъыну къэкIуахэм я гукъыдэжыр къэ-
зыIэтт. 

Загъэпсэхуу къихьэжа иужькIэ зэпэщIэтыныгъэ гуащIэм 
 пащащ. Къущхьэ Исмэхьил етIуанэу бжыгъэр зэхуэдэ ищIащ, 
джэгум и етIуанэ Iыхьэм зэрыщIидзэу. Малкэдэсхэм я жэ-
уапри зэуэзэпст - Мэкъуауэ Ислъам зыхэт гупыр япэ ири-
гъэщыжащ. АрщхьэкIэ мыгъэрей зэхьэзэхуэм зэ фIэкIа 
къыщыхамыгъэщIа «Спартак-Д»-м и футболистхэр абыкIэ 
арэзытэкъыми, къаруушхуэкIэ ебгъэрыкIуэ хъуащ. Мыгувэу 
Къущхьэ Исмэхьил аргуэру къыхэжаныкIащ.

Лъэныкъуэхэр зэрытемыгъакIуэу куэдрэ екIуэкIакъым. 
Джэгум и кIэухым хьэщIэхэм къару нэхъыбэ къахуэнауэ 
къыщIэкIащ. 80-нэ дакъикъэм Уэзрокъуэ Азрэт-Алий «Мал-
ка»-р еплIанэу япэ иригъэщащ. Куэд дэмыкIыу Умар Азэмэт 
хьэ щIэхэм я текIуэныгъэр щIигъэбыдащ икIи, мыгъэрей 
зэхьэзэхуэм къызэрыхэжаныкIар 12-м нигъэсри, гъуащхьа-
уэхэм я зэпеуэм щылъэщIыхьэжащ «Логоваз»-м щыджэгу 
Мокаев Таулан. 

Щэбэтым зэдэджэгуар блэкIа зэIущIэм япэ текIуэныгъэр 
къыщызыхьу зэхьэзэхуэм и кIэух увыпIэр зыбгына Шэджэм и 
«Черкес»-мрэ ар зыхъуэжа «7 Вершин-Шалушка»-мрэщ. 
Ахэри гуащIэу зэпэщIэтащ, ауэ нэхъ лъэщыр яхузэхэгъэкIа-
къым. Арати, здэщытам къыщынэжащ.

Тхьэмахуэм щыIа зэIущIэхэм «Тэрчым» и пашэныгъэр игъэ-
быдащ. Ислъэмей къуажэм абы хэгъэрейхэр щыхигъэщIащ. 
АрщхьэкIэ «Логоваз»-м ар жыжьэ иутIыпщыркъым. Бабугент-
дэсхэр, хьэщIапIэ кIуауэ, текIуэфащ Алътуд и «Искра»-м. 
Апхуэдэ щIыкIэкIэ, республикэм и нэгъабэрей чемпионым 
ещанэу зэкIэлъхьэужьу фIахьащ икIи иджы щыщIэдзауэ 
гурыIуэгъуэщ а цIэ лъапIэр мы гъэм зэрыIэщIахынур. 

Къэбэрдей-Балъкъэрым футболымкIэ 2026 гъэм и гъэма-
хуэ зэхьэзэхуэм и зи чэзу зэIущIэхэм къарикIуа бжыгъэхэм 
адэкIэ щыгъуазэ фыхуэтщIынщ: мэкъуауэгъуэм и 12-м - 
«Спартак-Д» (Налшык) - «Малка» (Малкэ) - 3:5, «Искра» (Алъ-
туд) - «Ислъэмей» (Ислъэмей) - 1:3, «Урыху» (Урыху) - «Тэрч» 
(Тэрч) - 0:3; мэкъуауэгъуэм и 13-м - «Черкес» (Шэджэм) - «7 
Вершин-Шалушка» (Щхьэлыкъуэ) - 1:1; мэкъуауэгъуэм и 14-
м - «Яникой-1961» (Яныкъуей) - «Псыкуэд-Марвил» - 4:3, 
«Ислъэмей» - «Тэрч» - 0:2, «Спартак-Д» - «Урыху» - 1:0, 
«Малка» - «Бедик» - 1:0, «Искра» - «Логоваз» (Бабугент) - 1:3. 

ДызыхуэкIуэ щэбэтымрэ тхьэмахуэмрэ щыIэну къыкIэлъы-
кIуэ джэгугъуэхэм щызэIущIэн хуейщ: мэкъуауэгъуэм и 20-м - 
«Логоваз» - «Черкес», «Урыху» - «Малка»; мэкъуауэгъуэм и  
21-м - «Псыкуэд-Марвил» - «Искра», «Бедик» - «Яникой-1961», 
«Тэрч» - «Спартак-Д», «7 Вершин-Шалушка» - «Ислъэмей» 
командэхэр. 

ХЬЭТАУ Ислъам. 

«Адыгэ псалъэм»  и  гъэсэнхэр

Налшык и полицейхэм 
щытыкIэ гугъум къихута 
унагъуэхэм я сабийхэм 
 папщIэ Iуэху дахэ къызэ-
рагъэпэщащ Урысейм и 
махуэм. Абыхэм ящIы-
гъуащ адэ-анэхэмрэ 
 МВД-м и Налшык управле-
нэм балигъ мыхъуахэм я 
IуэхухэмкIэ инспекторхэм-
рэ.

ПОЛИЦЕЙХЭМ ныб-
жьыщIэхэм псалъэмакъ 
щхьэпэ драгъэкIуэкIащ, 
къэ рал махуэшхуэ нэхъы-
щхьэхэу  Те кIуэныгъэмрэ 
Урысеймрэ я щIыхькIэ 
ягъэлъапIэхэм я мыхьэнэм 
яхутепсэ лъыхь ри. Щхьэ-
хуэу къытеувыIащ Урысей 
ныпым и тхыдэмрэ абы и 
плъыфэ зэхэлъы кIэмрэ. 
Хэкупсэ Iуэхум къыдэкIуэу, 
лэжьакIуэхэм цIыкIухэм 
жраIащ шынагъуэншагъэ 
хабзэм тетыным мыхьэнэ-
шхуэ зэриIэр, ялэ жьымкIэ 
жэуап зэрахьыр икIи гъа-
щIэ узыншэ ирахьэкIын 
зэрыхуейр. 

Адэ-анэхэмрэ сабийхэм-

рэ Управленэм и ПДН-м и 
лэжьакIуэхэм фIыщIэ 
 хуа щIащ я гулъытэмрэ зэ-

рызрагъэплъыхьамрэ пап-
щIэ. 

ДЫГУЛЫБГЪУ  Ланэ.

Махуищым  щыIащ
джэгугъуитI

И ЖАНРКIЭ мы тхыгъэр 
нэхъ зэкIуалIэр, зэбгъапщэ 
хъунур лъэхъэнэм и къэхъу-
къащIэхэр къэзыгъэлъэ-
гъуэж романхэрщ - адыгэ 
(къэбэрдей-шэрджэс) лите-
ратурэхэм щIыпIэ нэхъ ин 
щызыубыдырщ.

Абы къикIыркъым ро-
маным блэкIа лъэхъэнэм 
пыщIэныгъэ хуимыIэу, пэ-
жу къэхъуа, екIуэкIа Iуэху-
хэм лъабжьэ щамыIэу. И 
повестхэми хуэдэу, мы тхы-
гъэми, Мыщхъыдж жылэ-
жьым нэмыщI Iуэхухэм я 
нэхъыбэр щекIуэкIыр Аущ-
Джэрджий къуажэжьырщ, 
езы тхакIуэм и сабиигъуэр 
щигъэкIуарщ. ХэпщIыкIыу 
романым къыщыгъэсэбэ-
пащ езым и гъащIэм щыщ, 
и Iыхьлы-благъэхэм яди-
лъэгъуа, ядищIэ гуэрхэр, я 
цIэ-унэцIэ дыдэхэр, тхы-
лъыр зэрыщыту абыхэм 
ятемыухуами.

Романым къызэщIеубыдэ 
лъэхъэнэшхуэ - революцэм 
и пэм щыщIэдзауэ зэгуэр 
къэралышхуэу щыта СССР-р 
къутэжыху, лIыхъужь куэди 
хэтщ. Абыхэм я зэхуакуми 
куэд къыщохъу: Iеи фIыи. А 
лъэныкъуитIым елъытауэ 
тхыгъэм и сюжет ми зеужь: 
хэт илъ ищIэжыну хэтщ, 
хэти и ныбжьэгъур, уна-
гъуэр ихъумэжыну хущIо-
къу.

Тхыгъэм узыщрихьэлIэ 
персонажхэм я хьэл-щэн-
хэр Журтым Iэзэу къехъу-
лIащ. Абыхэм бзэ къабзэ, 
шэрыуэ яIурылъщ. Гунэс 
пщохъу, уи пащхьэ къитым 
хуэдэу уи нэгу къыщIоувэ 
Мыхьмуд ефэндыр, къуажэ 
Советым и тхьэмадэ Мурид 
щхьэхуещэр, лIы еру Вын-
докъуэ ФIыцIэ, пщы Къа-
сым, адыгэ пщащэ нэсым и 
щапхъэ псори зыдэплъагъу 
НэфIыцIэ сымэ.

ЛIыхъужьхэм ящыщу япэ 
дыдэу дызыхуэзэр Елбэз-
дыкъуэщ. Ар лэгъупэжь 
IэкIуэлъакIуэщ, цIыху угъур-
лыщ, Iэщыр бэгъуауэ къы-
дэхъуу, жылэри пщыри 
къыхуэа рэзыуэ. ЦIыхухэми 
яхуэгумащIэщ. А дадэм 
къыпкърих хуабагъэр, гу 
къабзагъэр, фIылъагъуны-
гъэр тхылъым и напэ кIуэцI-
хэм къикIыурэ зэхыбощIэ, 
гукъыдэж къыует, уи са-
биигъуэм ухешэж. Ауэ дэт-
хэнэ лIы хъужьыфIми хуэ-
дэу, абы къефыгъуэхэри 
щыIэт…

Адэншэу къэна Мурадин 
(ПIытIыкъ) и къуэ дыдэм 
хуэдэу зришэлIат Елбэзды-
къуэ (езым бын иIэтэкъым). 
И псэр хэкIыху, ар щIалэ 
цIыкIум и гъусащ, къыщ-
хьэщыту, зыри щымыщIэу 
игъэпсэуащ.

Мысрокъуэ-щэ? Мысро-
къуэ лIэныгъэм къригъэлат 
икIи и лъэпкъым щыщхэр 
къигъуэтыжынымкIэ дэIэ-
пы къуэгъу хуэхъуат. Езы 
щIалэри «ди адэкIэ» фIэкIа 
еджэртэкъым лэгъупэ-
жьым. Зэзэмызэххэ «Ды-
къуэ» жиIэрт.

Сыт абы и цIэм къикIыр? 
Ел - «лъэпкъ, щIыналъэ», 
бэз - «унафэщI», дыкъуэ. 
КIэщIу жыпIэмэ - лъэпкъыр 
зезыгъакIуэ. НтIэ, тхакIуэм 

и зы лIыхъужьым ар фIи-
щыныр ауэ сытми къи-
гупсысакъым, атIэ и хьэл-
щэным, и дунейм еплъы-
кIэм хуэкIуэу къыхихащ.

«Псом хуэмыдэжу Елбэз-
дыкъуэ и образыр къе-
хъулIауэ жыпIэ хъунущ. 
ЛIыгъэри, цIыхугъэри, пэ-
жыгъэри, гущIэгъури - 
адыгэлIым хэлъын хуей 
хьэл-щэныфI псори абы и 
деж щызэхуэхьэсащ. Сыт 
хуэдэ лъэпощхьэпо Iумыуа-
ми, Iуэху мыщхьэпэ хэхуа-
ми, Елбэздыкъуэ япэ ири-
гъэщыр напэрщ, адыга-
гъэрщ, захуагъэрщ. Аращ 
абы жылэ псом пщIэ къы-
щIыхуащIри, я чэнджэщ 
къыщIрахьэлIэри», - етхыж 
журналист Мыз Ахьмэд.

ЗэрыгурыIуэгъуэщи, къа-
лэну тхакIуэм зыхуигъэу-
выжар абыхэм ящыщ зы, е 
щхьэхуэ-щхьэухуэу дэт хэ-
нэ ри, ехьэжьауэ къигъэ-
лъэ гъуэжыныр аракъым, 
атIэ къызэрыгуэкI цIыхур   
а екIуэкI псом зэрыху-
щытар къыдигъэлъагъу-
нырщ. 

Къалэн зыхуигъэувыжам 
тету, Журт Биберд цIыху 
зэхуэмыдэ зыбжанэм я 
шыфэлIыфэр и романым 
нэрылъагъу щещI, абыхэм 
ящыщ дэтхэнэ зыми, зэ-
рыхузэфIэкIкIэ, и нэIэ три-
гъэту. Iуэху зэфIэхыкIэкIэ, 
дуней тетыкIэкIэ ахэр 
зэхуэдэкъым, ауэ абыхэм 
лейуэ, къалэн гуэр ямыгъэ-
защIэу зыри яхэткъым. Ар 
тхакIуэм и ехъулIэныгъэхэм 
ящыщ зыуэ къэлъытэн 
 хуейщ.

ЩОДЖЭН  ФатIимэт.

Гум дыхьа «Гъуэжькуий»

ФIыуэ слъагъу IэщIагъэ сыпэрыт-
ми, си псэм хэлъ адыгэбзэр згъэ-
шэрыуэми, куэд щIауэ сыщIэ-
хъуэпсырт уэрэд жыIэным емыпха-
уэ иджыри зы IэщIагъэ зэзгъэ-
гъуэтыну. А гуращэр къызэхъулIащ 
- Къэбэрдей-Бэлъкъэр къэрал уни-
верситетым и «Адыгэ филологие» 
къудамэм и магистратурэм сы-
щIэтIысхьащ! 

БАЛИГЪ гъащIэм псоми нэгъуэ-
щIынэкIэ урегъэплъ. Сыщеджэ къу-
дамэм щIэныгъэм и закъуэкъым 
къы щIэсхыр, атIэ лъэпкъым и цIыху 

пажэхэр къыщысцIыхуащ, анэ дэлъху-
бзэм и IэфIыр нэхъыфIыжу зыхыза-
гъэщIащ, Iущагъ куэд зэхызагъэхащ. 
Ди егъэджакIуэхэр егъэлеяуэ гум ды-
хьэ защIэщ. СыщогуфIыкI апхуэдэ 
егъэджакIуэхэр си гъащIэм къы зэ-
рыхыхьам, гъунэгъу зэрысхуэхъуам. 
Ди кафедрэм и егъэджакIуэхэр рес-
публикэ псом къыщацIыху, щIэны-
гъэрэ акъылу ябгъэдэлъым нэмыщI, 
хабзэ, нэмыс, цIыхугъэ, гуапагъэ 
зыхэлъ защIэщ.

Кафедрэм и унэфэщI Къардэн 
Мусэдин хуэдэ цIыху акъылыфIэ 
адыгэ лъэпкъым зэрытхуэлажьэм 

уримыгушхуэнкIэ Iэмал иIэкъым.  
Къэмбэчокъуэ Iэдэм, Быхъурэ Мухьэ-
мэд, Абазэ Албэч, Бозий Наимэ, Хэжь 
Ленэ, Езауэ Мадинэ, УнэлIокъуэ Вяче-
слав сымэ адыгэ литературэм, бзэм 
хуащI хэлъ хьэныгъэмрэ анэдэлъху-
бзэр щIэблэм я деж нэхьэсыным ира-
щIылIэ лэжьыгъэмрэ зы пщалъэ гуэр-
кIи къып хуэлъытэнукъым. Мыхэр къэ-
зымы цIыху гъуэтыгъуейщ, ауэ газет 
напэкIуэцIыр къэзгъэсэбэпу абыхэм я 
студентхэм къабгъэдэкIыу иджы ри зэ 
фIыщIэ яхуэсщIмэ, си гуа пэу си тхы-
гъэ кIэщIыр ятезухуауэ аращ.

ТХЬЭЗЭПЛЪ  Залинэ.

Пщалъэ гуэркIи къып хуэлъытэнукъым

Медаль зырыз

Тэмэму зэхэ зы мыххэм бэнэкIэ хуи-
тымрэ алыдж-у рым бэнэкIэмкIэ Уры-
сей Федерацэм я чемпионатхэр Кали-
нинград къалэм щекIуэкIащ. Абы 
щызэпеуащ ди къэралым и щIыналъэ-
хэм ящыщу 23-м я спортсмену 100-м 
щIигъу.

КЪЭБЭРДЕЙ-Балъкъэрым и бэна кIуэ-
хэм хъарзынэу зэхьэзэхуэм зыкъыща-
гъэлъэгъуащ икIи медалитI абы къы-
щахьащ. БэнэкIэ хуитымкIэ килограмм 
74-рэ зи хьэлъагъхэм я деж етIуанэ щы-
хъуащ Бахъсэн щIыналъэм и спорт 
еджа пIэм и тренер-егъэджакIуэ Тезадэ 
Мурат.

Килограмм 77-рэ зи хьэлъагъхэм я 
деж алыдж-урым бэнэкIэмкIэ ещанэ 

Спорт  хъыбархэр
увыпIэр къыщихьащ КIыщ Аслъэнбэч. 
ЩIалэм и тренерхэр КIыщ Муратрэ 
 Къардэн Анзоррэщ. 

Еханэу
чемпион мэхъу

Мэзкуу къалэм иджыблагъэ ще-
кIуэкIащ зи Iэпкълъэпкъым сэкъат иIэ 
спортсменхэм пауэрлифтингымкIэ я 
чемпионатрэ пашэныгъэр къэхьыным 
хуэунэтIа зэхьэзэхуэрэ. Абы хэтащ ди 
къэралым и щIыналъэ 44-м я спортсме-
ну 200-м нэблагъэ.

КЪЭБЭРДЕЙ-Балъкъэрым и спорт-
адаптивнэ еджапIэм и гъэсэнхэм меда-
лищ зэхьэзэхуэм къыщахьащ икIи ахэр 
УФ-м и командэ къыхэхам хагъэхьащ. 
Къыхэдгъэщынщи, ГъукIэлI Ислъам мы 
гъэм еханэу УФ-м и чемпион щыхъуащ 
килограмми 107-рэ зи хьэлъагъхэм я 
деж. Абы хузэфIэкIащ килограмм           
204-рэ зи хьэлъагъ штангэр къытриIэты - 
кIыну.

Таукенов Алан зи ныбжьыр илъэс 20-м 
щIимыгъуа спортсменхэм я зэпеуэм ки-
лограмм 54-рэ зи хьэлъагъхэм я деж 
япэ увыпIэр къыщихьащ. Абы къыт ри-
IэтыкIащ килограмм 95-рэ зи хьэлъагъ 
штангэр. 

Къэбэрдей-Балъкъэрым и командэм и 
тренер Гугъуэт СулътIани зэхьэзэхуэм 
 хэтащ икIи килограмм 72-рэ зи хьэ-
лъагъхэм я деж етIуанэ щыхъуащ, кило-
грамми 162-рэ зи хьэлъагъ штангэр 
къыт риIэтыкIри. 

Батыр етIуанэщ
ЩIыналъэхэм стIолыщхьэ тенни сым-

кIэ я зэхьэзэхуэ Краснодар крайм и Ла-
бинск къалэм щекIуэкIащ. Абы щызэ-
пеуащ Кавказ Ищхъэрэмрэ Урысей 
Ипщэмрэ я спортсмену 100-м щIигъу.

КЪЭБЭРДЕЙ-Балъкъэрым и гъэсэну 
зэхьэзэхуэм цIыхуитху щыIащ икIи абы-
хэм ящыщу илъэс 16 зи ныбжьхэм я деж 
етIуанэ увыпIэр къыщихьащ Хьэнэ Ба-
тыр. Хочуев Сулеймэн ещанэ щыхъуащ 
илъэс 14 зи ныбжьхэм я деж. 

Ди командэм и тренерыр Темыркъан 
Заурщ.

Спортсмен цIэрыIуэм
и щIыхькIэ

Олимп джэгухэм тIэунейрэ къыщы-
хэжаныкIа Продуновэ Еленэ и щIыхь-
кIэ спорт гимнастикэмкIэ илъэс къэс 
зэхашэ урысейпсо зэхьэзэхуэм хэтащ 
Къэбэрдей-Балъкъэрым и спортсмену 
14. Апхуэдэуи, абы кърихьэлIащ ди 
къэралым и щIыналъэ куэдым я лIы-
кIуэу, щIалэхэри хъыджэбзхэри зэ-
хэту, 270-м нэблагъэ. 

ДИ РЕСПУБЛИКЭМ и спортсменхэм 
ящыщу ещанэ разряд зиIэ ныбжьы-
щIэхэм я зэпеуэм япэ увыпIэр щиубы-
дащ Щхьэныкъуэ Амиля. Япэ разряд 
зиIэхэм я деж щыяпащ Бэч Арианэ, Къэ-
занш Евэ ещанэ хъуащ. 

Ещанэ спорт разряд зиIэхэм я зэ -    
хьэ зэхуэм щытекIуащ Бэч Миллисэ. 
ЕтIуа нэ разрядым - Нэгъуей Саидэ. Къа-
рэцIыкIу Айши зэпеуэм хъарзынэу хэтащ 
ауэ, мызыгъуэгукIэ медаль къыхуэхьа-
къым. 

ЕтIуанэ разряд зиIэ щIалэхэм я 
зэхьэзэхуэм Щауэ Амир япэ, Щауэ Алим 
етIуанэ, Кабалоев Исуф ещанэ увыпIэхэр 
къыщахьащ.

Япэ разряд зиIэхэм я деж Чыржын 
 Къантемыр япэ щыхъуащ.

Ди командэм дэлажьэр Продуновэ-
Исметовэ Еленэ, Тавитовэ Иринэ, Що-
джэн Теймураз сымэщ.

НАУРЫЗЫКЪУЭ  Долэт. 

Журт Биберд и «Гъуэжькуий» романыр тхылъ 
щхьэхуэу дунейм къытехьэн ипэ «Iуащхьэмахуэ» жур-
налым 1987 гъэм къытехуауэ щытащ абы щыщ пычы-
гъуэ. А зэманым университетым и адыгэ къудамэм и 
егъэджакIуэ, доцент Абазэ Албэч и унафэкIэ, ещанэ 
курсым щIэсхэм романым зыщагъэгъуазэри, абы теу-
хуа зэIущIэ КъБКъУ-м и актовэ пэшым щекIуэкIауэ 
щытащ. А зэIущIэм, дауи, зыкъригъэхьэлIат романыр 
зи къалэмыпэ къыщIэкIа Журт Биберди. Романым теу-
хуауэ студентхэр къэпсэлъащ, я упщIэхэмкIэ тхакIуэм 
зыхуагъэзэну Iэмал яIащ.

Олимп джэгухэм хыхьэ тхэквондо лIэужьыгъуэмкIэ 
(ВТФ) Урысей Федерацэм пашэныгъэр къыщыхьыным 
хуэунэтIа зэхьэзэхуэ Налшык къалэм и «Гладиатор» 
спорт комплексым щекIуэкIащ иджыблагъэ. Абы щызэ-
пеуащ ди къэралым и щIыналъэхэм ящыщу 59-м я 
спортсмену, щIалэхэри хъыджэбзхэри зэхэту, 778-рэ, я 
ныбжькIэ илъэс 12 - 14 хъухэу. 

КЪЭБЭРДЕЙ-Балъкъэрым и командэм хэту зэхьэзэхуэм 
килограмм 49-рэ зи хьэлъагъхэм я деж япэ увыпIэр щиу-
быдащ Кэнжэ къуажэм дэт «Пять колец» спорт комп-
лексым и тхэквондист Iусен Руслан.

Домбеякъ медалхэр къахьащ Къумыкъу Дианэрэ (кг 55-
рэ, «Пять колец») Степан Валерэрэ (кг 33-рэ, Бахъсэн щIы-
налъэ, Ислъэмей). 

Спортсменхэм я тренерхэр Унэжокъуэ Абдельджэбаррэ 
Уэзрокъуэ Анзоррэщ. 

Зэхьэзэхуэм япэ увыпIэр къыщызыхьахэр мы гъэм 
бжьыхьэм Румынием щекIуэкIыну европей зэпеуэм хэты-
нущ. 

ХЬЭЩЫКЪУЕЙ  Олег.

УФ-м и еджа кIуэ-
хэм алыдж-урым 
бэнэкIэмкIэ я XIII 
Гъэмахуэ спартаки-
адэм и 2-нэ Iыхьэр 
Ингушым и Назрань 
къалэм щекIуэкIащ. 
Абы хэтахэр щIэбэ-
нащ Олимп джэгу-
хэм я чемпион Ман-
киев Назир и сау-
гъэтхэм. 

З Э Х Ь Э З Э Х У Э М 
 кърихьэлIащ ди къэ-
ралым и щIыналъэ-
хэм ящыщу 58-м я бэ-
накIуэу 200-м нэбла-
гъэ, я ныбжькIэ илъэс 
16-м щIимыгъуауэ. 
Къэбэрдей-Балъкъэрым и лIыкIуэу зэпеуэм спортсмени 
10 хэтащ икIи медалитху абы къыщахьащ.

ЖыпIэнурамэ, килограмм 35-рэ зи хьэлъагъхэм я 
деж япэ увыпIэр щиубыдащ Хьэбылэ Идар. Саншокъуэ 
Ислъам етIуанэ щыхъуащ килограмм 75-рэ зи хьэлъагъ-
хэм я деж. Дыкъынэ Руслан (кг 44-рэ), Чыл Имран (кг 
57-рэ), Ажэгъуей Адлан (кг 41-рэ) сымэ ещанэ увыпIэхэр 
къахьащ.

Зэхьэзэхуэр къызэрыхахыу щытащ икIи абы щытекIуа-
хэр спартакиадэм и кIэух урысейпсо зэпеуэм хэтынущ.

Ди командэр зэхьэзэхуэм хуагъэхьэзыращ Индрей 
Жантемыр, Хьэкъул Мурат, Къуэн Станислав, Табыхъу 
Тимур, Жыкъуэ Залымхъан, Къарэ Хьид сымэ. 

КЪУЭЖЕЙ  Алим.

Тхэквондо

Спартакиадэм
зыхуагъэхьэзыр

Налшык и полицэм 
зыхуигъэзащ илъэс 32-
рэ зи ныбжь цIыхухъум, 
и банк картэхэм ахъшэ 
зэрырадыгъукIам къы-
хэкIыу. Лей зытехьам 
зэрыжиIамкIэ, абы пы-
щIауэ шэч хуищIырт и 
цIыхугъэ, илъэс 25-рэ зи 
ныбжь, Шэджэм райо-
ным щыпсэу цIыху-
бзым.

IУЭХУР щызэхагъэкIым 
зэраубзыхуамкIэ, абы 
цIыхухъум хуигъэлъэ-
гъуащ мобильнэ гуэ-
дзэнымкIэ ахъшэ щIыхуэ 
къратыныр хузэри-
гъэпэщыну. Абы и теле-
фоныр къыIихри, кредит 
лъэIу хуитх хуэдэу ищIри, 
и счетым сом мин 85-рэ 
кърихащ.  

Апхуэдэ щIыкIэкIэ, шэч 
зыхуащIым лей зытехьа 
цIыхухъум и щхьэгъусэми 
и телефоныр зыIэри-
гъэхьэщ, абы и картэми 
сом мин 99-рэ кърих ри, 
езым и счетым игъэ-
кIуащ. Псори зэхэту хэ-
щIыныгъэр сом мини 184-
рэ хъуащ. 

Хъыджэбзым зэры-
къуаншэмкIэ зиумысы-
жащ, идыгъуа ахъшэр 
лей зытехьахэм яIэри-
гъэхьэжащ.

Налшык УМВД-м и ОП 
№1-м шэч зыхуащIым 
теу хуа уголовнэ Iуэху 
 къиIэтащ УФ-м и УК-м и 
158-нэ статьям и 3-нэ 
Iыхьэм ипкъ иткIэ. 

 
БАХЪСЭН  Азэмэт.

Тхыгъэхэр зыгъэхьэзырар НЭЩIЭПЫДЖЭ  Замирэщ.


